
 އިލްޔާސް ލބަީބް{ މެންބރަު  ހޅުުދޫ ދއާިރާގެ ؛ }ރިޔާސަތުގއަި އިންނެވީ ކމޮިޓީގެ މޤުައްރރިު 

 

  ރިޔާސަތުން ވާހަކަދެއްކެވުން:

ވަނަ ބައްދަލވުުމަށް ކޮމިޓީގެ މެންބަރުންނަށް މަރުޙަބާ ދަންނވަަން.   37`. އެސް.އޯ.އީ ކޮމިޓީގެ މި އަހަރުގެ  

އިންވެސްޓުކުރުމަށް   ރާއްޖޭގައި  ލިމިޓެޑއްިން  ޕްރއަވިެޓް  ކެޕިޓަލް  ސްޓޯން  ބްލޫ  އޮތީ  ފުރަތަމަ  އެޖެންޑާގައި  މއިަދު 

މެ މޯލްޑވިްސް  އޮފް  ބޭންކް  ފައިސާއެއް  އެ އެއްވެސް  ގެނެސްފައވިާނަމަ  އަދި  ބެލުމަށާއި  ގެނވެިފައވިޭތޯ  ދވުެރިކޮށް 

ފއަިސާ އިންވެސްޓުކުރުމަށް ގެނައި ކުންފުނީގެ އެކައުންޓަށް ބޭންކް އޮފް މޯލްޑވިްސއްިން ޖަމާކޮށް ލަސްވާ ސަބަބު 

ސަލަ ދިރާސާކުރުން. މިކަމާ  ބަލއަިދިނުމަށް އެދި މުލަކު ދާއިރާގެ މެންބަރު އިބްރާހީމް ނަސީރު ހުށަހަޅއުވްާފައިވާ މައް 

އޮފް   ބޭންކް  ދެން  ސާފުކޮށްފިން.  މަޢުލޫމާތު  ލިޔެގެން  މޯލްޑވިްސްއަށް  އޮފް  ބޭންކް  އަޅުގަނޑުމެން  ގުޅިގެން 

މޯލްޑވިްސއްިން ޖަވާބުދީފައި އޮތީ ހަވާލާދެވިފައިވާ ސިޓީގައި ބަޔާންކުރވެިފައިވާ ބްލޫ ސްޓޯން ޕްރއަވިެޓް ލިމިޓެޑްގެ 

ބޭންކު މި  ބޭންކުގެ ރެކޯޑުތަކުން ނުދައްކާ ވާހަކަ  ނަމުގައި  މި  ހުޅވުިފައިވާ ކަމަށް  އެކއަުންޓެއް  ތާރީޚުގައި  މި  ގައި 

ބުނާ  ކަމަށް  ގެނެސްފއަިވާ  އިންވެސްޓުކުރުމަށް  ރާއްޖޭގައި  އަދި  ދަންނަވަމެވެ.  ޓަކައި  މަޢުލޫމާތަށް  އިދާރާގެ  ތިޔަ 

އެ ސްވޒިަރލޭންޑުގެ  ދެކޮޅަށް  ބޭންކާ  މި  ގުޅިގެން  ހުށަހެޅުމަށް ފައިސާއާ  މއަްސަލައެއް  ކޯޓަކަށް  އްވެސް 

އަދި   ދަންނަވަމެވެ.  ވާހަކަ  ނުވާ  ލިބިފައި  ބޭންކަށް  މި  ވެސް  މަޢުލޫމާތެއް  އެއްވެސް  ކަމުގެ  ތއަްޔާރުވެފައިވާ 

އާއި މި ބޭންކުން ތަބވާާންޖެހޭ   24/ 2010ދަންނަވަމެވެ. ދވިެހިރާއްޖޭގެ ބޭންކިންގއާ ބެހޭ ގާނޫނު، ގާނޫނު ނަންބަރު  

މި އެ ޚިލާފަށް ނުގވައާިދުން އަދި ނުޙައްޤުން އއެްވެސް ކަސްޓަމަރއެްގެ ފއަިސާ  ގަވާއިދުތަކާ  ގާނޫނުތަކާއި  ންމެހައި 

ބޭންކުން ނުހިފަހައްޓާނެކަން ޔަގީންކޮށް ކަށަވަރުކޮށްދެމެވެ. އެއީ ބޭންކް އޮފް މޯލްޑިވްސްއިން އެ ނަމުގައި އެއްވެސް  

ންކަށް އެ އިންވެސްޓަރުން ގެންނަ އެއްވެސް ފައިސާއަކާ ބެހޭގޮތުން އެއްވެސް  އެކައުންޓެއް ހުޅުވާފައި ނެތޭ. އަދި ބޭ

އެއްވެސް   ކަމުގެ  ތއަްޔާރުވެފއަިވާ  ހުށަހެޅުމަށް  މއަްސަލައެއް  އެއްވެސް  ކޯޓަކުން  އެއްވެސް  ސވުޒިަރލޭންޑުގެ 

ބޭންކުން  އަދި  ގާނޫނާ  ބޭނކްިންގ  އަދި  ކަމަށް.  ނެތް  ލިބފިައި  ބޭންކަށް  އެ  އެންމެހއަި    މަޢުލޫމާތެއް  ތަބވާާންޖެހޭ 

ބޭންކުން   އެ  ފައިސާ  ކަސްޓަމަރެއްގެ  އެއްވެސް  ނުޙައްޤުން  އަދި  ނުގވައާިދުން  ޚިލާފަށް  ގަވއާިދުތަކާ  ގާނޫނުތަކާއި 

ނުހިފަހައްޓާނެ ކަމުގެ ޔަގީންކަން ވެސް ބޭންކުން ދޭކަމަށް. އެއީ ބޭންކުން މަޢުލޫމާތު ދީފއަި އޮތީ. އެހެނވްީމާ، މި 

މޯލްޑވިްސްއިން އެބަ  މއަްސަލައާއިގެ އޮފް  ބޭންކު  އަޅުގަނޑަށް ނުފެނޭ. އެއީ  ކަމަކަށް  އިތުރަށް ކުރއިަށް ދވެޭނެ  ން 

ބުނޭ މި ނަމުގައި އެއްވެސް އެކައުންޓެއް ނެތޭ. އެހެނވްީމާ، މީގެ ޖވަާބު އަޅުގަނޑުމެން މި މައްސަލަ ހުށހަެޅއުްވި  

ކު އިޢުތިރާޟު ނުކުރައްވާ ކަމުގައި ވަންޏާ. އިއްޒަތްތެރި މެންބަރަށް ލިޔުމުން ޖވަާބު އަރވުާނަން އެއްވެސް މެންބަރަ

  ވަޙީދު. الله މެންބަރު ޢަބްދު

 ވަޙީދު ވާހަކަދއެްކެވުން: الله ދއިްދޫ ދާއިރާގެ މެންބަރު ޢަބްދު

މުޤައްރިރު މިހާރު އަޅުގަނޑުމެންނަށް މި މއަްސަލއަިގައި ފާހަގަކޮށްފައި ހުރި ކަމަކީ ވަރަށް ބޮޑަށް އިބްރާހީމް ނަސީރު 

ފާހަގަކޮށްފައި ހުރި ގޮތަށް ވަރަށް ބޮޑަށް ހމަަ ބޭރުތެރޭގައި އަޑުއިވެމުންދާ މއަްސަލއައެް. އކެިއެކި ސަބަބުތަކާ ހުރެ 

އެ އެކިގޮތްގޮތަށް  ފއަިސާ  އެކި  ގެންނަ  ޙަޤީޤަތުގައި  އެ  ނޫނިއްޔާ  ފޮނުވާލަން  އަނބުރާ  ނޫނިއްޔާ  ހިފެހއެްޓިފައި   

ކޭސްތަކުގައި އެކިގޮތަށް ޢަމަލުކުރވެެމުން ދަނީ. އެހެނވްީމާ، ބޭންކް އޮފް މޯލްޑވިްސްއިން މިކަމުގައި ޢަމަލުކުރާ ގޮތެއް  

ބޭ އެއާއެކުގައި  ހަމަ  މުހިންމު.  ސާފވުާން  ކޮމިޓީއަށް  މި  އިންނަ  އަޅުގަނޑުމެން  ހުޅުވިފައި  މޯލްޑވިްސް  އޮފް  ންކް 

އެކައުންޓަކުން އަނެއް އެކއަުންޓަށް ދާއިރުގައި ވެސް އެ ޓްރާންސެކްޝަންތަކުގެ ސީދާ މަޢުލޫމާތު ކަސްޓަމަރުންނަށް  

އް  ނުދީ ހަމަ އެއް މެއިލެއް އަބަދު ފޮނވުަމުން އެބަދޭ. އެހެންވީމާ، އަސްލު މިހާރު ހަމަ އއެާއެކުގައި ފާޑުފާޑު ކޯލްތަ

ކޮށްގެން ފައިސާ ހޯދުމުގެ މަސއަްކަތްތައް ވެސް އެބަ ބޭންކުން ހިނގާ. އެހެނވްީމާ، އަސްލު މި ކޮމިޓީން އެބަޖެހޭ 

ކުރެވޭ  މި  ބޭންކާމެދު  މި  މިހާރު  ފަރާތުން  ރައްޔިތުންގެ  ޓަކައި  ގއާިމްކޮށްދިނުމަށް  މާހައުލެއް  ފަހި  ވިޔަފާރއިަށް 

 ހަމަ އެ ބޭފުޅުން ޖަވާބުދީފައި މިހެން އޮތް ކަމުގައި ވިޔަސް މިފަދަ ޝކަުވާ ޚާއްޞަކޮށް މި ކޭސްއަކީ މިއީ ވެސް

މައްސަލަތއަް.   އވިެމުންދާ  ފަރާތުން  ވިޔަފާރިވެރިންގެ  ހމަަ  ތަކުރާރުކޮށް  އަޅުގަނޑުމެންނަށް  ހަމަ  މައްސަލަތަކަކީ 

ޓްރާންސެކްޝަނާ ރިލޭޓޑެްކޮށް    އެހެނވްީމާ، އަޅުގަނޑަކަށް ނުފެނޭ ހަމަ އއެްވެސް ކަމެއްނެތޭ ކިޔާފައި މި ޙަޤީޤަތުގައި

މިތަނަށް  ބޭފުޅަކު  ބޭންކުގެ  އެދޭ  އެބަ  ވެސް  ސިޓީގައި  މި  އަޅުގަނޑުމެންނަށް  އެހެންނަމވަެސް،  ނވޯެދާނެ.  އެ 

 އެހެނވްީމާ، މި ކޮމިޓއީަށް އެ މަޢުލޫމާތުތައް އެނގުން މުހިންމު ކަމަށް އަޅުގަނޑު ދެކެނީ.  ؛ ހާޒިރުކޮށްގެން

 

 ވުން:ރިޔާސަތުން ވާހަކަދެއްކެ 

 އިއްޒަތްތެރި މެންބަރު އިބްރާހީމް ރަޝީދު.

 

 މާފަންނު މެދު ދާއިރާގެ މެންބަރު އިބްރާހީމް ރަޝީދު ވާހަކަދއެްކެވުން: 

ބަލަހައްޓަނީ  ރެގއިުލޭޓްކޮށް  ބޭންކު.  ސެންޓްރަލް  އެމް.އެމް.އޭ  ބެލެނިވެރިއަކީ  ނޒިާމުގެ  މާލީ  ރއާްޖޭގެ  މިހާރު 

އި މިދިޔަ ވެރިކަމުގައި ވެސް މަނީ ލޯންޑްރިންގއާއި ޑްރަގް ޓްރެފިކިންގއާ މި  ސެންޓްރަލް ބޭންކް. ދެން މީގެ ކުރީގަ

ހުރި. އަދިވެސް   ފޮނުވާފައި އެބަ  ބޭންކަށް  ހުރި ސަރކިއުލަރތަކެއް  ކަންތައްތަކުގެ ސަބަބުން އެމް.އެމް.އޭއިން އެބަ 

އެހެނވްީ އޮތްގޮތަށް.  އެ  ހމަަ  ބަލހާެން  އެބަ  ކަން  އެ  ހވީަނީ  އަޅުގަނޑަށް  ހުށަހަޅަން ހަމަ  އަޅުގަނޑު  މާ، 

އެމް.އެމް.އޭއިން އެއްވެސް ސަރކއިުލަރއެއް މި ކަންކަން، މީހުން ބޭރު ފއަިސާ ރެމިޓެންސްތައް ހިފެހެއްޓުމާ އަދި އެ  

ފައިސާގެ ޓްރާންސެކްޝަން ހެދެނީ ކޮން ކަމެއްގެ މައްޗަށް ބިނާކޮށް ކަމަށް ބެލުމަށް ޓަކައި މީހުންގެ ވިޔަފާރިއާ ބެހޭ 

އެހެނވްީމާ،  ކޮންފިޑެންޝި ހިންގާ.  އެބަ  ކަންކަން  މި  އެންގުމާއި  ހުށަހޅަަން  ގެންނަން  ވެސް  ލޔިެކިޔުންތައް  އަލް 

އެމް.އެމް.އޭއަށް މި ކަމުގައި ކޮންކަހަލަ އެންގުމެއް އަންގާފައި އޮތްތޯ ބަލަން، އެމް.އެމް.އޭއިން އަޅުގަނޑުމެންނަށް މި 

ލައިސެންސއެްގެ ދަށުން އޮޕަރޭޓުކުރާ ބއަެއް. އެހެނވްީމާ، ކޮން    ހަމަ ސާފުކުރވެޭނީ. އެއީ ބޭންކަކީ ދެން އެ އޮންނަ

ލައިސެންސއްިން ކޮން ބާރެއްތޯ އެމް.އެމް.އޭއަށް ދީފައި މި އޮތީ. އެ ސުވާލު އަޅުގަނޑަށް ހވީަނީ އެމް.އެމް.އޭއިން  

 ށް ފެންނަނީ.  އޮޅުންފިލވުަންޖެހޭހެން. ދެން އެއަށްފަހު ބޭންކާ އަޅުގަނޑުމެން މުޢާމަލާތްކުރަން އަޅުގަނޑަ

 

 ރިޔާސަތުން ވާހަކަދެއްކެވުން:

 އިއްޒަތްތެރި މެންބަރު މުޙއަްމަދު ނިހާދު.  

 

 ފޭދޫ ދާއިރާގެ މެންބަރު މުޙއަްމަދު ނިހާދު ވާހަކަދއެްކވެުން: 

ޢަބްދު މެންބަރު  އިއޒްަތްތެރި  މުޤައްރިރު.  އިއޒްަތްތެރި  ކަމަށް  الله ޝުކުރއިްޔާ  ހުށަހެޅުމެއް  ހުށަހެޅއުްވީ  އެ  ވަޙީދު 

ނަމަ ޙަޤީޤަތުގައި އެކަމަކީ ވަރަށް ކަންބޮޑވުުން އޮތް މައްސަލއަެއް. އަޅުގަނޑުމެންނަށް ރއާްޖޭގެ މޑީިއާތަކުން މި ވާ

އެހެން  ނޭނގި  މީހއާަށް  އެ  އެކއަުންޓަށް  އެ  ގޮތްގޮތުން  އެކި  ފައިސާ  ރައްޔިތުންގެ  ރއާްޖޭގެ  ދަނީ  ފެންނަމުން 

ކަމެ އެތައް  މިފދަަ  ޖަމާކުރުމާ  ވިދާޅުވި  އެކައުންޓަކަށް  އެ  ވާހަކައަކީ  އަޅުގަނޑަށް  އެހެންކަމުން  ހިނގާ.  އެބަ  އް 

ވިދާޅވުުމާއި އެ މަޢުލޫމާތު ހޯދުމަށާއި އަދި މިހާރު ހުށަހެޅިފއަިވާ ސިޓީއާ ގުޅޭގޮތުން ވެސް މި ދެންނެވި ރެމިޓެންސް 

ބީ.އެމް ޓަކައި  ދެނެގަތުމަށް  ވާގޮތް  ކަން  އެ  މަޢުލޫމާތު  ހިނގާގޮތުގެ  ކަންތައްތައް  އިއްޒަތްތެރި  ފަދަ  އަދި  .އެލއްާއި 

ކޮބއަިތޯ،   މއަްސަލަތަކީ  ހރުި  މި  އެކީގައި  އެމް.އެމް.އޭއާ  ފަދއަިން  ހުށަހެޅއުްވި  އެ  ރަޝީދު  އިބްރާހމީް  މެންބަރު 

ގެއްލޭއިރުގައި އެ އެއަށް ކޮން ޙައްލއެްތޯ ހޯދަނީ.  ؟ ކީއްވެގެންތޯ ރައްޔިތުން އެކައުންޓުގައި ހުންނަ ފއަިސާ ގެއްލެނީ

ހޯދަން އުޅޭ ޙައްލަކީ. އަދި ބޭރުން އިންވެސްޓުކުރުމަށް ޓަކައި ރއާްޖެއަށް ގެންނަން ފއަިސާ އެ ތަނުގައި    ކޮބައިތޯ

ކއީްވެގެންތޯ ހުންނަނީ  ވަންދެން  ދވުަހެއް  އެތައް  ދެނެގަނެ  ؟ ހިފެހއެްޓިފައި  އއެްޗެހި  ރޒީަންސްތަކާ  މީގެ 

ބޫލުކުރަނީ ރއާްޖއެަށް އިންވެސްޓުމަންޓުތައް ގެންނަން. އަޅުގަނޑުމެން އެ މަސައްކަތްކުރަންޖެހޭ ކަމަށް އަޅުގަނޑު ގަ

މި   މިހާރު  ދޭތެރޭގައި  ސެކިއުރިޓީއާ  ފައިސާގެ  ހުންނަ  ބަހއަްޓާފައި  ބީ.އެމް.އެލްގައި  ރައްޔިތުން  ރއާްޖޭގެ 

ޓަކައި   ޙއަްލުކުރުމަށް  އެކަމެއް  ދެނެގަނެ  ކީއްވެގެންތޯ  ރެއިސވްަމުންދަނީ  އިޝޫސްތައް  ރެއިސވްަމުންދާ 

.އެލއްިން އަދި އެމް.އެމް.އއޭިން ކުރަމުންދަނީ ކޮން ކަމއެްތޯ. ކޮބއަިތޯ އަޅުގަނޑުމެން ރައްޔިތުންގެ މަޖިލީހަށް  ބީ.އެމް

ހާޒިރުކޮށްގެން  ހަމަ  ދެފަރާތް  އެ  ޓަކައި  ދެނެގަތުމަށް  ކަމެއް  ހުރިހާ  މި  ދެން  ކަމަކީ.  ކޮށްދވެޭނެ  ބޭފުޅުންނަށް  އެ 

 ގަނޑަށް ވެސް ފެންނާތީ އެގޮތަށް އަޅުގަނޑު ތާއީދުކުރަން. ޝުކުރިއްޔާ.  މަޢުލޫމާތު ސާފުކުރަން ފެންނަ ކަމަށް އަޅު

 

 ރިޔާސަތުން ވާހަކަދެއްކެވުން:

 އާދެ! އިއޒްަތްތެރި މެންބަރު އިބްރާހީމް ރަޝީދު.  

 

 މާފަންނު މެދު ދާއިރާގެ މެންބަރު އިބްރާހީމް ރަޝީދު ވާހަކަދއެްކެވުން: 

ޓްރާން ހިންގާ  މި  ވަރޗުއަލްކޮށް  މިހާރު  އިނގޭތޯ.  އަދި  ބޭނުންކޮށްގެން  ފޯނުގެ ސިމް  ހިންގެނީ  މި  ސެކްޝަންތައް 

ބަލަހައްޓަން   ރެގއިުލޭޓްކޮށް  މި  އޮތޯރިޓީން  ކޮމިއުނިކޭޝަން  އިންނާނެ  ވެސް  މަޖިލީހުން  އަޅުގަނޑުމެން  ދެން 

ވެސް ބެލިހެން   ތަކުރާރުކޮށް މަޖިލީހުން ވެސް އެންގިފަ. މިކޮޅުން ވެސް އަޅުގަނޑަށް ހވީަނީ އެހެން ކޮމިޓއީެއްގއަި

ތަންތަނުން   ފަދަ  އުރީދޫ  ދިރާގު،  ނެތް.  ހެދިފއަެއް  ގަވާއިދުތަކެއް  އެ  އެހެންނަމވަެސް،  ކުރީކޮޅުގައި.  މަޖިލީހުގެ 

މިސާލަކަށް އަޅުގަނޑުމެން މި ގެންގުޅޭ ސިމް އީމެއިލްއާއި ފޯނު ނަންބަރާ އެނގުނީމަ ރީސެޓްކުރަން އަނެއްކާ ވެސް  

ވޯޑް ޖަހާށޭ ބުނީމަ ނުބައިކޮށް ޖެހީމަ ފޯނަށް ފޮނވުާނެ. އެ ފޯނަށް ފޮނުވާފައި އެ ސިމް އެޕްލިކޭޝަނަށް ވަދެފައި ޕާސް 

ވެރިފިކޭޝަން، ފޯނަށް ފޮނުވާ އޯ.ޓީ.ޕީ ހޯދަން އެ ގުޅަނީ. އެ ކަން އެ ހިންގަނީ ގައިދީންގެ ބައެއްކަން އެބަ އިނގޭ  

ވާލި ބޮމުގެ ހަމަލާގައި އެބަ އިނގޭ. މި ހުރިހާ އެންމެފަހުން ގއޮވްާލި ބޮމުގެ، ރއަީސް ނަޝީދު އވަަހާރަކޮށްލަން ގޮއް 

އެކްޓިވިޓީސް އެ ހިންގަނީ ޖަލުގައި ތިބޭ ބއައެްކަން އިނގޭތޯ. އަދި ޖޭމަރެއް ވެސް ހަރނުުކޮށް. އެހެނވްީމާ، މީގައި  

ތިމަންނަމެން   ދެން  އިޢުލާނުކޮށްފައި  އޮތް  އެބަ  ފަހުން  ވަރަށް  ދިރާގުން  ހސިާބަކީ  ބަލަންޖެހޭ  އަޅުގަނޑުމެން 

ފުރުޞަތެއް   ވެސް  ކްލޯންކުރަން  ސިމްތަކެއް  އަދި  އިނގޭތޯ.  ނުވިއްކާނަމޭ  ސިމްތަކެއް  ހުންނަ  އެކްޓިވޭޓުކޮށްފައި 

ނުދޭނަމޭ. އަޅުގަނޑުގެ ސިމެއް ކުއްލިއަކަށް ބިލު ނުދައްކާ އޮތީމަ ހަމަ އެ ސިމް އެބަދޭ ކްލޯންކޮށްފައި އެ ނަންބަރު.  

ޢުލޫމާތުތަކެއް އެ ދވެެނީ. ހުރިހާ އއެްޗެއްސަކަށް އެކްސެސް އެ ވެވެނީ.  ދިނީމަ އޭނއަަށް އެ ދވެެނީ އޭނަގެ ހުރިހާ މަ

ނޫން.  މޯލްޑވިްސްއަކުން  އޮފް  ބޭންކް  ނޫން.  ބޭނކްަކުން  ހަމއަެކަނި  އޮންނަނީ  މި  ކަން  މި  އެހެނވްީމާ، 

މި ދިމވާެގެން  ކަން  މި  ބޮޑަށް  އެންމެ  ކަސްޓަމަރުންނަށް  މޯލްޑވިްސްގެ  އޮފް  ބޭންކް  އުޅެނީ. އެހެންނަމވަެސް،   

އެޑްރެސްއާ އީމއެިލް  ނަންބަރުތަކާއި  ފޯނު  މި  ކޮންތާކުންތޯ  ތަނކްޮޅެއް.  ވިސްނާލަންޖެހޭ  އެއީ  ފޯނު ؛ އެހެނވްީމާ، 

ނަންބަރު ލިބޭނެ އާންމުކޮށް ހނުްނާނެ ދިރާގު ޑއަިރެކްޓަރީން ވެސް ލިބޭނެ. އެހެނވްީމާ، މިކަމުގައި ޙައްލެއް އޮންނާނެ  

ފއަިނޭންސް   ދވިެހިރއާްޖެ އެމް.އެމް.އޭއަށް  މިހާރު  ކޮމއިުނިކޭޝަން  ކުރަންޖެހޭ.  އެބަ  ސވުާލު  މި  އިންޓެލިޖެންސް. 

މިކމަާ   އިންޓެލިޖެންސް  ފއަިނޭންސް  މި  ވަރަކަށް  އެއްވެސް  އެމް.އެމް.އޭއިން  ކުރާއިރުގައި  ތަންތަން  މި  ދިރާގާއި 

ގޮތަ އއެްވެސް  އޮތްގޮތުން  ކުރއިަށް  މިހާރު  ޓެކްނޮލޮޖީ  މި  ކަން،  މި  ހެދިފައި  ގުޅޭގޮތުން  އެއްޗެއް  ގަވާއިދެއް  ކަށް 

އޮތްތޯ. އަޅުގަނޑުމެން އޮންނާނެ ހމަަ ގއަިމު ވެސް މަޖިލީހގުެ ފްލއޯިން ފާސްކޮށްފއަި، ވަޒީރަކު ވެސް ވަކިކުރިން މި 

މއަްސަލައިގއަި. ވަޒީރަކު ވެސް ވަކިކޮށްފައި ހުރީ. އެހެންވީމާ، ކިހާ ހިސާބެއްގައިތޯ މި ކަން އޮތީ. މިއީ އެބަ މި  

މިނިސްޓަރްރީން މަޢު ވެސް.  މިނިސްޓްރީން  ޓެކްނޮލޮޖީ  އިންފޮމޭޝަން  އިތުރަށް  ސާފުކުރަނޖްެހޭ  ވެސް  ލޫމާތު 

މި   ވެސް  މިނިސްޓަރަށް  ހމޯް  އަދި  ގުޅިގެން  މިނސިްޓްރީއާ  ޓެކްނޮލޮޖީ  އިންފޮމޭޝަން  އެމް.އެމް.އޭއާއި  ސާފުކޮށް، 

މަނއްަމާންކަމާއި ރައްކާތެރިކަން ބަލަހައްޓަން ހަމއަެކަނި  ސވުާލު އަޅުގަނޑު އޮންނާނެ ފޮނވުާފަ. އެއީ ދވިެހިރާއްޖޭގެ އަ

މިހާރު ވަރޗުއަލްކޮށް ލޫޓވުަނީ މި އޮތް.  ؛ ރަށްރަށުގައި މި ހިންގާ ރައްޔިތުންގެ ފއަިސާ ވަގަށްނެގުމާއި، ލޫޓވުުމއާި

އި އޭނަ ކޮށްފައި އޮތް  ވަރޗުއަލްކޮށް ލޫޓވުަނީ. މަގުމައްޗަކުން ނޫން ފޭރެނީކީ. ވަރޗއުަލް ލޫޓވުުން ހުއްޓުވުމަށް ޓަކަ

މި   އެބަޖެހޭ  އޮޅުންފިލވުަން  މި  ކޮބއަިތޯ.  ހވީަނީ.    3ކަމަކީ  އަޅުގަނޑަށް  ފޮނވުއަިގެން  ސިޓީ  މީހުންނަށް  ބައި 

ނޫނީ ގުޅިގެން  މި  އެއީ  އެންޓި؛ އޮޅުންފިލވުަންވއެްޖެ.  އވޮޭ.  -މިހާރު  ސަރުކާރުގެ  ޔުނިޓެއް  އޮވޭ  ޓެރަރޒިަމްގެ 

ހިމެ ވެސް  ނުރައްކާތެރި،  އެމް.އެން.ޑީ.އެފް  ވަރަށް  މިއީ  ދަނީ.  ކަންތައް  މި  ކޮންގޮތަކަށްތޯ  ތެރއެިން  މީގެ  ނޭނެ. 

ހަމއަެކަނި ފައިސާއެއް ނޫން މި ފޭރެނީކއީެއް. އެހެން މީސްމީހުންގެ އަމއިްލަ މަޢުލޫމާތުތަކާއި އެހެނިހެން ކަންކަން 

އަޅު  އެހެނވްީމާ،  ނަގަނީ.  ނޫން  ފައިސާއެއް  ހަމއަެކަނި  ކުރޭ.  އެބަ  އެބަ  ވެސް  އިދާއިރާތަކާ  މި  ހީވަނީ  ގަނޑަށް 

 ސވުާލުކުރަން. އަޅުގަނޑު އެގޮތަށް ހުށަހަޅަން ހަމަ އެއްކޮށް.

 

 ރިޔާސަތުން ވާހަކަދެއްކެވުން:

 އިއްޒަތްތެރި މެންބަރު ޙުސއަިން ޤާސިމް. 

 

 ކެޔޮދޫ ދާއިރާގެ މެންބަރު ޙުސއަިން ޤާސިމް ވާހަކަދެއްކވެުން: 

ޝުކުރއިްޔާ މުޤައްރިރު. އިއޒްަތްތެރި މެންބަރު، މުލަކު ދާއިރާގެ އިއްޒަތްތެރި މެންބަރު އިބްރާހީމް ނަސީރު ފޮނވުާފައި  

އޮތް ސިޓީއާއި މި ޖވަާބާ އަނެއްހެން މާބޮޑު ގުޅުމެއް ނެތް އިނގޭތޯ. މާބޮޑު ގުޅުމެއް ނެތް. މީގައި މި ބުނަނީ ބްލޫ  

އި މި ބޭންކުގައި މި ތާރީޚުގައި، މި ތާރީޚުގައި އެކައުންޓެއް ހުޅުވާފައި ނެތޭ. ސްޓޯން ޕްރައިވެޓު ލިމިޓެޑުގެ ނަމުގަ

ތާރީޚަކީ އެ  ދއެްތޯ.  ؟ ކޮބއަިތޯ  ބުނެދޭނވްާނެ  މޯލްޑިވްސްއިން  އޮފް  ބޭންކް  ތާރީޚެއްތޯ  ކޮން  އެއީ  ތާރީޚަކީ  މި 

ވަނީ މި ހިސާބުން ޖަވާބުދޭނވްީއޭ. މި  އެހެނވްީމާ، މިކަހަލަ ތާކުންތާކު ނުޖެހޭ އއެްޗެހި ލިބުނީމަ މުޤައްރިރު ތި ނިންމަ

ދައްކާ   ރައްޔިތުން  ގިނަ  ވަރަށް  ވެސް  ގއަިމު  ހަމަ  މިއީ  ކުރަނވްާނެ.  ކަންތައްތައް  މިކަހަލަ  ޒިންމާދާރުކަމާއެކު 

ވާހަކައެއް. ދެންމެ މާފަންނު މެދު ދާއިރާގެ އިއްޒަތްތެރި މެންބަރު އެ ވިދާޅވުަމުންދިޔައީ މި ކަން ހިނގަމުންދާގޮތާއި 

އްޗެހި. އެ އޮތީ ނޫހުގައި ކަން ހިނގާފައި އޮތްގޮތާއި އެއްޗެހި. ދެން އެހެނވްީމާ، ހަމަ މި ތާރީޚޭ ޖހަާލާފައި ހމަަ  އެ

ވަރަށް ޓެކްނިކަލް ސިޓީއެއް ފޮނުވާލީމަ އަޅުގަނޑުމެން މި ހިސާބުން ނިންމއަިގެން ނވުާނެ މި މަޖިލީހުގެ އިއްޒަތްތެރި 

ފޮނުވާފައި އޮތް ސިޓީއެއް މި ސިޓީއަކީ އިނގޭތޯ. އެހެނވްީމާ، މިއީ އަނެއްކާ އެ    މެންބަރަކު ކަންބޮޑވުުން ފާޅުކޮށްފއަި

ބޭފުޅއެްގެ   ހުރި  އިންޗާޖަކަށް  ބޭފުޅެއްގެ  ބޭންކުގެ  ވިދާޅުވެފައި  އޮތް  އެބަ  ސިޓީގައި  އޮތް  ފޮނުވާފައި  ބޭފުޅާ 

އާ ސުވާލުކޮށްދޭށޭ ވެސް ވިދާޅވުެފައި  ނަންޖަހާފައި އެ ބޭފުޅާ މަޖިލހީަށް ގެނެސް ހާޒިރުކޮށް މަޖިލހީަށް ގެންނަވާ އޭނާ

 އެބަ އޮތް. އެހެންވީމާ، އަޅުގަނޑަކަށް މި ސިޓީގެ އަދި މި ޖވަާބު ފުރިހަމއަެއް ނޫންކަން އަޅުގަނޑަށް ގަބޫލުކުރެވެނީ.  

 

 ރިޔާސަތުން ވާހަކަދެއްކެވުން:

އޮކްޓޫބަރުގެ ސިޓީއެއް    26 ހޯދަން  އިއްޒަތްތެރި މެންބަރު މި ސިޓގީައި މި ބަޔާންކޮށްފައިވާ އަޅުގަނޑުމެން މަޢުލޫމާތު 

ބަޔާންކުރައވްާފައިވާ    1ފޮނުވީ. ދެން އެކޮޅުން   ހަވާލާދވެިފައިވާ ސިޓީގައި  މި އޮތީ  ޖަވާބުދެއވްާފައި  ނޮވެންބަރުގައި 

މި   ކަމަށް  ހުޅުވިފައިވާ  އެކައުންޓެއް  ތާރީޚުގައި  މި  ބޭންކުގައި  މި  ނަމުގައި  ލިމިޓެޑުގެ  ޕްރައިވެޓް  ސްޓޯން  ބްލޫ 

ނވޮެންބަރާ އެ ހިސާބަށް ކަމަށް މި ސިޓީން އަޅުގަނޑަށް ދޭހވަަނީ    1ކުގެ ރެކޯޑުތަކުން ނުދައްކާ ވާހަކަ. އެއީ  ބޭން

އިނގޭތޯ. ދެން ހާޒިރުކޮށްގެން މި ކަން ސާފުކުރަން، ދެން މިކަމާ ބެހޭ މަޢުލޫމާތު މިކަމުގެ އެ ވިދާޅުވާ ނަމުގައި  

ކަ އެކަހަލަ  އަދި  ނެތް.  ހުޅުވާފައި  ބޭފުޅުން  އެކައުންޓެއް  އެ  ވާހަކަ  ނެތް  އެނގިފައި  ބޭންކަށް  ކަމަށް  ހިނގާ  މެއް 

ބޭފުޅުން   އެ  އަޅުގަނޑުމެންނަށް  ގެނެސްގެން،  އަޅުގަނޑުމެންނަށް  އއޮްވާ  އެހެން  ދަންނވަާފަ.  އޮތީ  މި  ސިޓއީަކުން 

 އިއްޒަތްތެރި މެންބަރު މުޙއަްމަދު ނާޡިމް.  ؛ ގެނެސްގެން އެކަމާ ގުޅޭގޮތުން 

 

 މް ވާހަކަދއެްކެވުން:ޡިމެންބަރު މުޙއަްމަދު ނާދަނގެތި ދާއިރާގެ 

ވެސް   ސިޓީއެއް  ހުށަހަޅއުވްާފައި  އޮތް  އެބަ  އަޅުގަނޑުމެން  މީގައި  ހީވަނީ  އަޅުގަނޑަށް  މުޤައްރިރު.  ޝުކުރއިްޔާ 

ހީވަނީ  އަޅުގަނޑަށް  މެންބަރު.  އިއޒްަތްތެރި  ދާއިރާގެ  މުލަކު  އިބްރާހީމް ނަސީރު  މެންބަރު  އަޅުގަނޑުމެންގެ  ދއެްތޯ 

ކަންކަން ސާފު ވާނީ ހަމަ ބޭންކުގެ ބޭފުޅުން މިތަނަށް ގެނއަިމަހެން. މީގައި ދެން އަޅުގަނޑުމެންނަށް އެންމެ ބޮޑަށް  

ގެނެއްސަ އަޅުގަނޑުމެން ސުވާލުކުރަނވްީހެން މި ކަންކަން ހިނގަނީ ކިހިނއެްތޯ. އޭރަށް އަޅުގަނޑުމެން އެންމެންނަށް 

އަޅުގަނޑުމެންނަށް   އޭގައި  ގޮތެއްގައި  ޚއާްޞަ  ދެން  ސާފުވެގެންދާނެ.  ބޮޑަށް  ވަރަށް  ބްލެކް ވެސް  ދެންނވެިދާނެ 

ސްޓޯ، ބްލޫ ސްޓޯން ނަމުގައި، ބްލޫ ސްޓޯން ކެޕިޓަލް ޕްރައިވެޓް ލިމިޓެޑް ނަމުގައި އެއްވެސް އިރެއްގައި ހުޅވުިފައި  

އޮތްތޯ ސާފުކުރައވްާފައި މިތަނަށް ވަޑައިގެންދެއވްާށޭ. ދެން އޭގެ އިތުރުން އަޅުގަނޑުމެންނަށް ސވުާލުކުރެވިދާނެ މި 

ހިނގަނީ   މި  ކަންކަން  ވަންޏާ  ކަމަށް  ގެންނަ  ލާރި  ދވިެހިރއާްޖއެަށް  ކުންފުންޏކަުން  ބޭރު  މިސާލަކަށް  ކިހިނެއްތޯ. 

ހިނގާގޮތް އަޅުގަނޑުމެންނަށް ރަނގަޅަށް ސާފުކުރީމަ ނިމުނީ. މި ބޭންކިންގ ނޒިާމު ވަރަށް ރަނގަޅަށް ހިނގާ ކަމެއް  

އްޔާ ބޭންކުން ޑިއުޑެލިޖަންސް ހަދާނެ. އުސޫލއެްގެ  ޙަޤީޤަތުގައި އިނގޭތޯ. މިސާލަކަށް ބޭނކްަކަށް ފއަިސާ ޖަމވާއެްޖި 

މިއީ.  ކަމެއް  ހިނގާ  ރަނގަޅަށް  ޕްރޮސެސް  އެ  ލިބެނީ،  މި  ކޮންބަޔަކަށްތޯ  ފައިސާއެއްތޯ،  އައި  ކިހިނެއް  ގޮތުން 

ނޑަށް  އަޅުގަނޑަށް ހވީަނީ އެ ބޭންކުގެ ރައްކާތެރިކަމަށާއި އަދި އަޅުގަނޑުމެން އެންމެންގެ މަޢުލޫމާތަށް ޓަކައި އަޅުގަ

ހވީަނީ ވަރަށް މުހިންމު ކަމެއް ކަންނޭނގެ ބޭންކުގެ ބޭފުޅުން މިތަނަށް ގެނެސް މި ކަން ހިނގާ ގޮތް އަޅުގަނޑުމެން  

ސާފުކޮށް، އޭރުން އަޅުގަނޑުމެންނަށް ވެސް މިކަހަލަ މީހަކު ސިޓއީެއް ލައިފިއްޔާ ޖަވާބުދޭން ވެސް އިނގޭނެ. އަދި  

ތުހުމަތުން ބޭންކު ވެސް ބަރީޢވަުމުގެ ފުރުޞަތު ލިބުނީއޭ. އެއީ ވަރަށް ބޮޑަށް އޭގެ އިތުރުން ބޭންކާ ދޭތެރޭ މި ކުރާ  

މި ވާހަކަދެއްކޭ ކަމެއް. ދެން އަޅުގަނޑު ޕަރސަނަލީ ގަބޫލެއް ނުކުރަން ބޭންކުގައި މިގޮތަށް މި ކަންކަން ހިނގާނެ 

މީހަ މުޢާމަލާތުކުރާ  ބޭންކާ  ވަރަކަށް  ކޮންމވެެސް  ވެސް  އަޅުގަނޑު  އެއީ  ގަބޫލުކުރަނީ ކަމަކަށް.  އަޅުގަނޑު  ކަށވްާތީ. 

ފައިސާއެއް މީހަކު ފޮނވުއަިފިއްޔާ ބޭންކުން އެ ޑިއުޑެލިޖެންސް ހަދާނެ އެއީ ރަނގަޅަށް އައި ޞައްޙަ ފައިސާއެއްތޯ.  

އެހެންނަމވަެސް،   ނަގާ.  ވަގުތުކޮޅެއް  ދޫކުރުމަށް  ފައިސާ  އެ  ބެލުމަށްފަހުގައި  ކާކުތޯ  ފަރާތަކީ  ލިބެންޖެހޭ  އެ 

އިންވެސްޓުކުރާނެ    އަޅުގަނޑއެް މީހުން  އެ  ހިފަހައްޓައިގެން  ފއަިސާ  އެ  ބޭންކުން  ނުކުރަން  ގަބޫލެއް  ވެސް  މިހާރު 

ގާބޫލެއް އަޅުގަނޑެއް  އެ  ؛ ކަމަކަށް.  ހޒާިރުވެ،  ބޭފުޅުން  އެ  ކޮމިޓީއަށް  މި  ހވީަނީ  އަޅުގަނޑަށް  އެހެންނަމވަެސް، 

އަޅުގަނޑުމެ އެއީ  އޮޅުންފިލވުުން  ފަރާތުން ސީދާ  ޚާއްޞަކޮށް  ބޭފުޅުންގެ  އަދި  އިތުބާރެއް.  ލިބޭނެ  އެންމެންނަށް  ން 

ބޭންކަށް މި ކުރެވޭ ތުހުމަތުން ބޭންކު ވެސް ބަރީޢަކޮށްދޭނެ. އެއީ އަޅުގަނޑުމެންގެ މއަްޗަށް ލާޒިމްކުރާ ކަމެއް. އެއީ  

މާ، އެ ކަން ކުރަން  އަޅުގަނޑުމެންގެ ބޭންކު ބޭންކު އޮފް މޯލްޑިވްސްއަކީ. ރއާްޖޭގެ އެންމެ ބޮޑު ބޭންކު އއެީ. އެހެނވްީ

އިތުރު   ގޮތުން  ބެހޭ  މިއާ  ކުރއާިރު  ސާފުކުރަން.  މަޢުލމޫާތު  ހާޒިރުކޮށް  ދަންނވަަން.  ވާހަކަ  ފެންނަ  އަޅުގަނޑަށް 

އޭގެ   އޮތްތޯ.  ކުރވެިފައި  ކަމެއް  ނަމުގައި  މި  އިރއެްގައި  އެއްވެސް  އެއީ  ވަޑައިގަންނވަަން.  ހޯދއަިގެން  މަޢުލޫމާތު 

  ކިހިނެއްތޯ. ސާފުކުރީމަ މި ކަން ޙައްލުވީ. ވަރަށް ބޮޑަށް ޝުކުރއިްޔާ. އިތުރުން މި ކަން ކުރވެެނީ

 

 ރިޔާސަތުން ވާހަކަދެއްކެވުން:

ފޮނުވި   އަޅުގަނޑުމެން  ދެން  ދަންނަވާލަން  ސަމާލުކަމަށް  މެންބަރުންގެ  އއިޒްަތްތެރި  އަޅުގަނޑު  އާދެ! ޝުކުރިއްޔާ. 

ތެރި މެންބަރުންނަށް ސާފވުވެަޑައިގަންނވަާނެ. ރއާްޖޭގެ އެކިއެކި  ސިޓީގައި މި ލިޔެފއަިވާ ޢިބާރާތްތައް. އޭރުން އިއްޒަތް

ވިޔަފާރިތަކަށް އިނވްެސްޓުކުރުމަށް ޓަކައި ބޭންކް އޮފް މޯލްޑވިްސް މެދުވެރިކޮށް ބޭރުން ގެންނަ ފއަިސާ ވެރިފަރާތަށް 

ންގ ސިސްޓަމްގެ ތެރެއިން ނާންގާ އަނބުރާ ފޮނުވާލުމާއި އަދި މިފަދަ ފއަިސާ ބޭންކުން ބޭނުންކުރާ ކަމަށއާި، ބޭންކި

ނުކުރުމއާި،  މުޢާމަލާތް  ވެރިފަރާތާ  ފއަިސާ  ވެސް  ނިމުމަށްފަހު  ހަދައި  ވެރިފިކޭޝަންސްތަކެއް  ހުރިހާ  ހަދަންޖެހޭ 

ބަޔާންކޮށް   ކަމަށް  ބަހއަްޓާ  ޢަމަލުތައް  ބޭންކުގެ  ގޮތަށް  ނުގެނެވޭނެ  ފއަިސާ  ނޫނީ  ބަޔަކަށް  ވަކި  ދވިެހިރއާްޖއެަށް 

ގެންދވަަނީ   ހުށަހަޅއުވްާފައިވާ ކޮމިޓީން  އެންޓަރޕްރއަޒިަސް  އޯންޑް  ސްޓޭޓް  މަޖިލީހުގެ  ރައްޔިތުންގެ  މއަްސަލައެއް 

މަޢުލޫމާތު   ދަންނވަާފއަިވާ  ތިރީގައި  ގުޅޭގޮތުން  މއަްސަލައާ  އެ  އެހެންކަމުން  ދިރާސާކުރައްވަމުންނެވެ. 

އެދިވަޑައިގަންނަވައެވެ.   ކޮމިޓީން  އެ  ސްޓޯ  -1ފޮނއުވްއަިދެއްވުމަށް  ރއާްޖޭގެ  ބްލޫ  ލިމިޓެޑްއިން  ޕްރައިވެޓް  ން 

އިސްވެ ދެންނެވި ފައިސާ    -2އިންވެސްޓުކުރުމަށް އެއްވެސް ފައިސާއެއް ތިޔަ ބޭންކު މެދވުެރިކޮށް ގެނެސްފައވިޭތޯ.  

 -3އިންވެސްޓުކުރުމަށް ގެނައި ކުންފުނީގެ އެކައުންޓެއް، އެކައުންޓަށް އެ ފއަިސާ ޖަމާނުކޮށް ލަސްވާ ސަބަބު. އަދި  

ބޭބްލޫ ސް ތިޔަ  ގުޅިގެން  ފައިސާއާ  ގެނެސްފއަިވާ  އިންވެސްޓުކުރުމަށް  ރއާްޖޭގެ  ލމިޓިެޑއްިން  ޕްރއަވިެޓް  ންކާ ޓޯން 

ސުވިޒަރލޭ ތަފުސީލު. ދެކޮޅަށް  އެކަމުގެ  ވާނަމަ  އާއި  ތއަްޔާރވުެފައވިޭތޯ  ހުށަހެޅުމަށް  މއަްސަލައެއް  ކޯޓަކަށް  ންޑް 

ގެ ކުރިން މަޖިލީހަށް އަންގއަިދެއވްުން. ދެން އޭގެ  12:00ގެ  2022ނވޮެންބަރު    1ވީމާ، އިސްވެ ދެންނެވި މަޢުލޫމާތު  

މި   ޖަވާބުގައި ވިދާޅުވަނީ  ފޮނވުާފަ. ދެން އޭގެ  ބޭފުޅުން  މި އޮތީ އެ  ތާރީޚުގައި   1ޖވަާބު  މި  ނވޮެންބަރާއި ދެން 

 ހުޅވުިފައެއް ނެތޭ. ޖަހާފައި އޮތީ. ދެން އަޅުގަނޑަށް ލަފވާަނީ އެއީ އެ ތާރިޚުގެ ނިޔަލަށް އެ ނަމުގައި އެކައުންޓއެް

އަދި އެ ނަމުގައި ލާރި ގެނެސްފއަެއް ވެސް ނެތޭ މި ސިޓީގައި އެ ބޭފުޅުން މަޢުލޫމާތު ދއެވްަނީ. ދެން އިއޒްަތްތެރި  

ވިދާޅުވީ މި ކަހަލަ ކަންތައްތަކަށް ތުހުމަތުކުރަންޏާ އެކަން ބަރީޢަކޮށްދިނުމަކީ ވެސް އަޅުގަނޑުމެންގެ  ނާޡިމް  މެންބަރު  

އެ އެހެނވްީމާ، ޒިންމއާެއް.  ކަމެއް.  މުހިންމު  ވެސް  އޮތުމަކީ  ސާފުވެފައި  ގޮތް  ހިނގާނުހިނގާ  ކަން  މި  ހެންވީމާ، 

އިއޒްަތްތެރި   ކުރވެޭނެ.  ކަން  އެ  އަޅުގަނޑުމެންނަށް  ވަންޏާ  ކަމަށް  ބޭނުންފުޅުވާ  އެގޮތަށް  މެންބަރުން  އިއްޒަތްތެރި 

 މެންބަރު އަޙްމަދު ޙަލީމް. 

 

 ވާހަކަދއެްކވެުން:  ޙަލީމް އަޙްމަދު މެންބަރު ދާއިރާގެ ބިލެތްދޫ

އަޅުގަނޑު ވެސް ދަނގެތި ދާއިރާގެ އިއޒްަތްތެރި މެންބަރުގެ ވާހަކަފުޅަށް ތއާީދުކުރަން. ޙަޤީޤަތުގައި މިހާރު ބޭންކުން 

އެ  ބޮޑަށް  ވަރަށް  ވަންޏާމުން  ކަމަށް  ގެންނަ  އިނގޭތޯ  އަމުދުން  އަދި  ފައިސާ  އަދަދެއްގެ  ބޮޑު  ބޭރުން   ލާރއިެއް 

ބޭފުޅުން ބައްލަވާ. އެއީ އަޅުގަނޑު ވެސް މި ދޭތެރއެިން އެހެން ފއަިސާ މިކޮޅަށް ގެނެއްސަ އެބަ ހުރި. އެ ގެނެއްސަ  

މިލއިަން ޑޮލަރުން   5ހުރި ބއަެއް ރަށްރަށުގެ އިކުއިޝަން ކޮސްޓުގެ ގޮތުގައާއި އަދި ބއަެއް އެކްސްޓެންޝަން ހަދަން  

ރަކަށް އެ ބޭފުޅުން އަނެއް ދުވަހަކު ޖަމާކޮށް ހަދއަެއް ނުހަދާ. ވަރަށް  އެހެން ގެންނަ ފައިސާ ވެސް ހަމަ ގެންނއަި

ގިނަ ސުވާލުތައް ކުރޭ. ވަރަށް ގިނަފަހަރު ހަމަ ވަރަށް ގިނަ ސވުާލުތައްކޮށް ފުދޭވަރަކަށް މއުްދަތެއް ވެސް އެބަ ހުރި  

ގެ  2018ބަބަކީ ވެސް މީގައި ކުރީގައި  ނަގާފައި ބޮޑު އަދަދެއް ވެއްޖިއްޔާމުން އެ ބޭފުޅުން ބައްލަވާ. އެހެން ދިމާވި ސަ

ކުރިން އޮތް ޔާމީންގެ ސަރުކާރުގައި ވަރަށް ބޮޑަށް އެ މުޢާމަލާތްތައް ހިނގައިގެން ދިޔައީ އެކި ގޮތްގޮތަށް. ދިޔއަީމަ  

ބަލަމުން.  ބޮޑަށް  ވަރަށް  ދަނީ  މި  ޚއާްޞަކޮށް  ބޭންކުން  ފަހުން  އޭގެ  އޮތީ.  ބަދުނާމުވެފައި  ބޭންކު  ބޮޑަށް  ވަރަށް 

ފައިސާ  އެހެ އެގޮތަށް  ބޭންކުން  ނުކުރަން  ގަބޫލެއް  ވެސް  އަޅުގަނޑު  ސިޓީއަކަށް  ފޮނުވާ  އަދި  މިހެން  ނވްީމާ، 

ޢަމަލުކޮށްފާނެ   ގޮތަކަށް  ގެނވެޭނެ  ފއަިސާ  ނޫނީ  ގޮތަކަށް  އިންވެސްޓްކުރެވޭނެ  ބޔަަކަށް  ވަކި  ނޫނީ  ހިފަހއަްޓާ 

ލެއް ހޯދާ ނޫނީ އޭގެ މަޢުލޫމާތު ސާފުކުރަންޏާ މިތަނަށް  ކަމަކަށެއް. ދެން އެ ވިދާޅުވިހެން އަޅުގަނޑުމެން އޭގެ ތަފުސީ 

ބަލާލުން.   ރަނގަޅަށް  ގޮތް  ހިނގާނުހިނގާ  ކަން  އެ  ވެސް  އެންމެންނަށް  ހުރިހާ  އަޅުގަނޑުމެންގެ  ހާޒިރުކޮށްގެން 

އެ  ވެސް  އަޅުގަނޑު  އެއީ  ކަމަށް.  ބަލާ  ވަރަށް  ބޭފުޅުން  އެ  ގަބޫލުކުރެވޭ  އަޅުގަނޑަށް  ޕަރސަނަލީ    މިސާލަކަށް 

ކުރިއާ ޚިލާފަށް   އަޅުގަނޑަށް އެބަ އިނގޭ އެ ބޭފުޅުން މިހާރު  އެހެން ދިމާވެފައި ހުރމީަ  ހިނގަމުންދާތީ  މުޢާމަލާތް 

އަނއެްކާ   މި ކޮން ފައިސާއެއް ކިހިނެއް އަންނަ ފައިސާއެއްތޯ.  ބައްލަވާ  ބޭފުޅުން  އެ  ފުދވޭަރަކަށް ރަނގަޅަށް  ހަމަ 

ސާ އަންނަ ފަރާތާ އެކީގައި މުޢާމަލާތެއް ހިނގިފައި ނެތް ކަމަށް ވަންޏާމުން އެގްރިމެންޓެއް އެއްޗެއް ނެތިއްޔާ އެ ފައި

އެ ފައިސާއިން އެ ފަރާތަކަށް ޖަމއައެްނުކުރާނެ. އެ މުޢާމަލާތް ހިންގިފައި އޮތް ގޮތުގެ ރެކޯޑްސްއެއް އެ ބޭފުޅުންނަށް 

އެބަ ހުރި އެ ކަން ހަމަ ޢަމަލީ ގޮތުން    ދިނިއްޔާ ނޫނިއްޔާ މިހާރު އެ ޖަމއަެއް ނވުެސްކުރޭ. އެހެންވީމާ، އަޅުގަނޑަށް

އަޅވުާކަށެއްނވުާނެ.   އަޅުގަނޑުމެން  ބަދުނާމެއް  މިވަރުގެ  ނުކުރަން  ގަބޫލެއް  ވެސް  އަޅުގަނޑު  އެހެނވްީމާ،  ފެނިފަ. 

 އެހެނވްީމާ، މީތި ސާފުކޮށްލުން ހަމަ ބއުްދވިެރިކަމަށް އަޅުގަނޑު ވެސް ގަބޫލުކުރަން. 

 

 ރިޔާސަތުން ވާހަކަދެއްކެވުން:

 އިއްޒަތްތެރި މެންބަރު ޙުސއަިން މުޙއަްމަދުދީދީ.

 

 ވާހަކަދެއްކވެުން:  މުޙއަްމަދުދީދީ ޙުސއަިން މެންބަރު ދާއިރާގެ މެދު ފވުއަްމުލަކު

ޝުކުރިއްޔާ މުޤައްރިރު. މި ސިޓީގައި އަޅުގަނޑުމެން ބޭންކް އޮފް މޯލްޑވިްސްއަށް ވެސް މި ފޮނވުާފއަިވާ ސިޓީއަކީ  

ތުހުމަތެއް ބނޭްކާމެދު އެޅޭ ކަމަކަށްވާއިރު އަޅުގަނޑަށް ބޮޑަށް ގަބޫލުކުރެވެނީ ރއާްޖޭގެ އެންމެ ބޮޑު  ފުދޭވަރެއްގެ ބޮޑު  

ގޮތަކަށް   ފަދަ  ގެއްލިދާނެ  ކޮންފިޑެންސް  ޕަބްލިކްގައި  ކުންފުންޏަކަށވްެފައި،  އޮތް  ޝެއަރ  ޕަބްލިކް  ބޭނކްުވެފައި 

ކޮ ގަބޫލުކުރވެެނީ  އަޅުގަނޑަށް  ވެއްޖއިްޔާމުން  ސއިްރު ދާކަމެއް  ބޮޑަށް  ގެންދަންޖެހޭނީ  އަޅުގަނޑުމެން  މިޓީ 

ކޮމިޓއީެއްގެ ގޮތުގައި ކަމުގައި އަޅުގަނޑަށް ބޮޑަށް ގަބޫލުކުރވެެނީ. އެއީ ވާގޮތަކީ އަޅުގަނޑުމެން ދައްކާ ވާހަކަތަކާއި  

ސަބަ ޚިޔާލުތަކުގެ  ފާޅުކުރާ  އަޅުގަނޑުމެން  މިތާނގައި  ތެރޭގައި  މަޢުލޫމާތތުަކުގެ  ވެސް  އަޅުގަނޑުމެންނަށް  ބުން 

ކުންފުނީގެ ޝެއަރއެއް ނޫނީ އއެަށް އަސަރުކުރާ ފަދަ ގޮތަކަށް ކަންކަން ބައްޓަނވްެގެން ހިނގއަިދާނެތީ އަޅުގަނޑަށް  

ގޮތަށް   ގަބޫލުކުރެވެނީ ބޮޑަށް މި ކުންފުންޏާ ބެހޭ ގޮތުން މއަްސަލަތަކެއް ބެލިގެންދާއިރުގައި މި ސއިްރު ކޮމިޓީއެއް 

ހަމަ   އަޅުގަނޑު  ގެންދިޔަސް  ގެންދއިުމަށް  ގޮތަށް  އަޅުގަނޑުމެންނަށް ސިއްރު ކޮމިޓީއެއް  އެއީ  ހުށަހަޅަން އެގޮތަށް. 

މައްސަލަ އަޅުގަނޑުމެންނަށް ރަނގަޅަށް ބެލޭނެ ކަމަށް އަޅުގަނޑު ގަބޫލުކުރެވެނީ. އެއީ އަޅުގަނޑުމެން މއަްސަލައެއް  

ޝަލީ ލޮސއްެއް ވާގޮތަކަށް ކަމެއް ދިއުމަކީ  ބެލުމުގެ ތެރޭގައި ކުންފުނީގެ ޝއެަރ ނޫނީ ކުންފުންޏަށް އއެިން ފއަިނޭން

ވެސް،  ހޯލްޑަރުންނަށް  ޝެއަރ  އެއީ  ނވުާނެ.  ކަމަކަށް  ގޮތެއް  އެދވެޭނެ  އެންމެ  ގޮތުގައި  ގަބޫލުކުރެވޭ  އަޅުގަނޑު 

އެ   ބެލުނަސް  މއަްސަލއެއް  ވާނީ  ގޮތަކަށް  ރަނގަޅު  އެންމެ  ވެސް  ފަރާތަކަށް  ހުރިހާ  އަދި  ވެސް  ސަރުކާރަށް 

ބޮޑަށް ސއިްރުކޮށް ގޮސްގެން ކަމުގެ ޙއަްލު ކަންނޭނގެ ބޮޑަށް. މިހާރު މި ދމިވާެފއަިވާ ގޮންޖެހުންތަކާއި  މއަްސަލައެއް  

މިހާރު ފއަިސާ ގެންނަ ފަރާތްތަކާ އަދި ބޭންކުން ކުރާ މުޢާމަލާތްތަކުގައި އެ ހުރި އުނދަގޫތަކާއި އެ ގޮންޖެހުންތަކާއި  

އަ ކަމަށް  ބެލޭނެ  ބޮޑަށް  ވެސް  ކަމެއް  ހުރިހާ  ދިޔއަީމަ  އެ  ގޮތަށް  ކޮމިޓއީެއް  ސިއްރު  ގަބޫލުކުރވެެނީ  ޅުގަނޑަށް 

ފުރުޞަތު.   އެ  ޓަކައި  ކުރުމަށް  ސުވާލެއް  ބޭނުންހާ  އަޅުގަނޑުމެން  ފަސޭހވަާނެ  ބޮޑަށް  ވެސް  އަޅުގަނޑުމެންނަށް 

ކުރުމަ ބޭނުން ސުވާލެއް  ވއެްޖިއްޔާމުން  ކޮމިޓީއެއް  މި ސއިްރު  ފަސޭހަ  ވަރަށް  އަޅުގަނޑަށް  ށް ވެސް.  ޚއާްޞަކޮށް 

އެހެންނޫނީ ވާގޮތަކީ ޕަބްލިކްގެ އަޑުއަހަން ތިބޭ ފަދަ ގޮތަކަށް މި ވާހަކަތައް ދެއްކުމަކީ އެންމެ ރަނގަޅު ގޮތް ކަމަކަށް  

 އަޅުގަނޑަކަށް ނުފެނޭ. ޝުކުރިއްޔާ. 

 

 ރިޔާސަތުން ވާހަކަދެއްކެވުން:

 އިއްޒަތެތެރި މެންބަރު ޙަސަން ޝިޔާން.

 

 ވާހަކަދެއްކވެުން:  ޝިޔާން ޙަސަން މެންބަރު ދާއިރާގެ ތއޮްޑޫ

އޮފް   ބޭންކް  މެންބަރަކު  އއިޒްަތްތެރި  މަޖިލހީުގެ  މި  ގޮތުގައި  ގަބޫލުކުރާ  އަޅުގަނޑު  މުޤައްރިރު.  ޝުކުރިއްޔާ 

މަޖިލީހަށް   މި  އޮތީ  މި  ލިޔެ  ލެޓަރހެޑްގައި  ބޭފުޅާގެ  އެ  އަދި  ކޮށް،  ތުހުމަތުތަކެއް  ދޮގު  ގުޅޭގޮތުން  މޯލްޑވިްސްއާ 

ކޮމިޓީއާ  ހުށަ އަޅުގަނޑުމެން  ފަރާތަކުން  ޒިންމާދާރު  އެވަރުގެ  ވާހަކަތަކެއް  ނެތް  އަސްލެއް  އެ  އެހެނވްީމާ،  ހަޅާފަ. 

ބޮޑަށް  ވަރަށް  ވެސް  އަޅުގަނޑު  އެހެންކަމުން،  ނުކުރެވޭ.  ގަބޫލެއް  ވެސް  އަޅުގަނޑަށް  ކަމަށް  ގެންނާނެ  ހިސާބަށް 

ގޮތަ ފާހަގަކުރއަްވާ  ތި  ބޭފުޅުން  ގިނަ  ސިޓީގައި  ތާއީދުކުރެވޭ  މި  ޚާއްޞަގޮތެއްގައި  ޒިންމާދާރުވެރިން،  ބޭންކުގެ  ށް 

ރަނގަޅަށް  ކަން  މި  އަޅުގަނޑުމެން  ހާޒިރުކޮށް  ކޮމިޓއީަށް  މި  ނޫރއަްދީން  ޢާއިޝަތު  މިވާ  ފާހަގަކުރައްވާފައި 

ސިޓީގައި ވެސް    ފޮނވުިގައި ބޭންކް އިން  ޓީސް އިރެއްގައި މިހާރު މި ސިސާފުކުރަން. ދެން ހަމަ އއެާއެކީގައި އެއްވެ 

 އެބަ ފާހަގަވޭ އެ ދެންނވެި ތާރީޚުގައި ނެތް ކަމަށް.  

 

 ރިޔާސަތުން ވާހަކަދެއްކެވުން:

އިއްޒަތްތެރި މެންބަރު ދެން ބޭންކުން ވެސް ސިޓީއެއް ފޮނުވާއިރު ސިޓީގައި ވެރިއަކު ސޮއިކުރައްވާނެ. އެކަމަކު އެއީ  

އަޅުގަ ދެން  އެކަނި.  ބޭފުޅާ  ބޭފުޅުން.  އެ  ގުޅުންހުރި  މިކަމާ  މެނޭޖުމަންޓް  ތަނުގެ  އެ  ދަންނވަަންޖެހޭނީ  ނޑުމެން 

ބޭފުޅުން   އެ  ބަލާ،  އެއްޗަކަށް  ހުރިހާ  އެ  ޑިސްކްރިޕްޝަނާއި  ޖޮބް  ބޭފުޅުންގެ  އެ  ބޭފުޅެއް  ވަކި  އެހެނވްީމާ، 

ޒިންމާދާ އެންމެ  އެއީ  ގެނެސްގެން  ބޭފުޅަކު  ވަކި  އަޅުގަނޑުމެންނަށް  އެގޮތަށް  ޑިސައިޑްކުރާނީ.  ނޫން.  ގޮތެއް  ރު 

މެންބަރުން  އއިޒްަތްތެރި  އެގޮތަށް  ދަންނވަާނީ  އަޅުގަނޑުމެން  އެހެނވްީމާ،  ކުރަންޖެހޭނީ.  ކަން  އެ  އަޅުގަނޑު 

 ދެކވެަޑައިގަންނވަަންޏާ މިކަމާ ގުޅުންހުރި ބޭފުޅުން.

 

 ވާހަކަދެއްކވެުން:  ޝިޔާން ޙަސަން މެންބަރު ދާއިރާގެ ތއޮްޑޫ

ދއެްތޯ މި ފާހަގަކުރަނީ. ދެން މީގައި މި ދެންނެވި ގޮތަށް މި ސިޓީގައި ސޮއި ކުރައްވާފައި ވެސް    ގުޅުންހުރި ބޭފުޅުން

މި އޮތީ އިއްޒަތްތެރި މެންބަރު ނަޞީރު ދެން މި ސިޓީގައި އެ ހަވާލާދީފއަިވާ ފަރާތުން. އެހެންކަމުން، އަޅުގަނޑު  

ބޭ ގުޅުންހުރި  މިކަމާ  ދެން  އެކީގައި  ފަރާތާ  މި  ހުށަހަޅަނީ  އެގޮތަށް  ހަމަ  ހާޒިރުކުރުމަށް.  ފަރާތްތައް  އެހެން  ންކުގެ 

 އަޅުގަނޑު ހުށަހަޅާލަން.

 

 ރިޔާސަތުން ވާހަކަދެއްކެވުން:

ބޭންކުން   ހާލަތްތަކުގައި  ކަހަލަ  މި  އާންމުކޮށް  އަދި  ސާފުކުރުމަށް  މަޢުލޫމާތު  އިތުރު  ގުޅުންހުރި  މިކަމާ  މިހާރު 

އިތު ގޮތް  ހިނގާ  ކަން  މި  އަދި  ގޮތާއި  މެންބަރުންނަށް  ޢަމަލުކުރާ  އއިޒްަތްތެރި  އޮތުމަށް  ސާފުވެފައި  ރށަް 

ބޭނުންފުޅވުާތީ އެގޮތަށް މިހާރު ހުށަހަޅއުވްާފައި އޮތީ ބޭންކާ ބއަްދަލުކުރުމަށް. އެހެނވްީމާ، އެގޮތަށް ފެނިވަޑައިގަންނަވާ  

ބއަްދަލު ބޭންކާ  ފާސްވީ  އިއްތިފާގުން  ކޮމިޓީގެ  އެދެން.  އަޅުގަނޑު  ދެއްވުން  ވޯޓު  އެހެންވީމާ،  ބޭފުޅުން  ކުރަން. 

ދެން   ހިއްސާކުރާނަން.  ދުވަސް  ބއަިގައި  ކުރީ  މެންބަރުންނަށް  އިއްޒަތްތެރި  ފއަިނަކްކޮށްފައި  ޑޭޓެއް  މި  އަޅުގަނޑު 

އައިޓަމު   ކަހަލަ 2އެޖެންޑާ  މި  ބައްދަލުކުރަނީ  އެދއޭިރު  ބއަްދަލުކުރަން  އަޅުގަނޑުމެން  ބޭންކާ  އަދި  އާދެ!   .

ކޭ ފްރޯޑް  މި  ކަހަލަ މއަްސަލަތަކާއި  މި  ނެގުމާއި  އޮޅުވާލައިގެން  ލާރި  އެކއަުންޓުން  މީހުންގެ  އެކިއެކި  ސްތަކުގައި 

އެ   އަޅުގަނޑުމެން  އެގޮތަށް  އެހެނވްީމާ،  ބައްދަލުކުރަނީ.  ސާފުކުރުމަށާއެކީ  ގޮތްތައް  ޢަމަލުކުރާ  ކަންތައްތަކުގައި 

އައިޓަމު   އެޖެންޑާ  ދެން  ދަންނވަާނީ.  ފވުއަްމުލަކުގއ2ިަބޭފުޅުންނަށް  ދަތިތައް .  ހުރި  ދަތުރުފަތުރުކުރުމުގައި   

ޙުސއަިން   މެންބަރު  އއިޒްަތްތެރި  ދާއިރާގެ  މެދު  ފވުައްމުލަކު  އެދި  ޙައްލުކޮށްދިނުމަށް  ކަންކަން  އެ  ބަޔާންކޮށް، 

ޑު މުޙއަްމަދުދީދީ ހުށަހަޅއުްވާ މައްސަލަ ދިރާސާކުރުން. އިއްޒަތްތެރި މެންބަރު ހުށަހަޅއުްވާފައި އޮތް ސިޓީއެއް އަޅުގަނ 

ކޮމިޓީގެ، އިއޒްަތްތެރި މެންބަރު މި ކޮމިޓީގެ މެންބަރެއް، ނއަިބު މުޤއަްރިރަށް އަޅުގަނޑު، އިއޒްަތްތެރި މެންބަރަށް  

 އެ މައްސަލަ ކޮމިޓީއަށް އިއްވަވއަިދެއވްުމަށް ދަންނވަަން. 

 

 ވާހަކަދެއްކވެުން:  މުޙއަްމަދުދީދީ ޙުސއަިން މެންބަރު ދާއިރާގެ މެދު ފވުއަްމުލަކު

އިއްޒަތްތެރި   ނދުެންނވެިޔަސް  މި  ލަފޒުަށް  ލަފޒުުން  ދެން  ސިޓީގައި  މި  އަޅުގަނޑު  މުޤައްރިރު.  ޝުކުރިއްޔާ 

އެދެން.   ބއަްލަވައިލެއްވުން  ވެސް  މެންބަރުން  ހުރިހާ  އެހެނވްީމާ،  ދެން  ސިޓވީާނެ.  މި  ވެސް  އަތުގައި  މެންބަރުން 

ކަންބޮޑުވުމަކީ   އަސްލު  ގާތްގަނޑަކަށް  އަޅުގަނޑުގެ  ފވުއަްމުލަކަކީ  ހުރި    268މިހާރު  އެބަ  މިހާރު  ބެޑް 

ޝެޑިއުލް   މޯލްޑވިއިަންގެ  ގޮންޖެހުމަކީ  ބޮޑު  އެންމެ  ދިމާވާ  މިހާރު  ހުރިއިރުގައި  ޓޫރިޒަމްގައި.  ފވުއަްމުލަކުގައި 

އިރުގައި މި އިންނަނީ  ފްލައިޓްތައް މި އިންނަނީ ޝެޑއިުލްކޮށްފަ. ޓިކެޓް ނަގައިގެން ހަމަ އެކޮޅަށް ގެސްޓުން އަންނަ

އަނެއްކާ ޝެޑިއުލް ޗޭންޖވުެފަ. އެހެނވްީމާ، އޭގެ ސަބަބުން ގެސްޓް ހައުސްތަކުގައި ވިޔަފާރިކުރާ ފަރާތްތަކަށް ވަރަށް 

ދެން  އިތުރަށް  އޭގެ  އަދި  އޮތީ.  ބޮޑުވެފައި  އިންތިހއާަށް  ވަރަށް  އެ ޝަކުވާ  ދިމާވެގެން،  މައްސަލަތައް  އެ  ބޮޑަށް 

މއަް ދިމާވާ  އަދި  މިހާރު  އާރު.ޓީ.އެލް.  އިންނަނީ  މި  ދަތުރުކުރަން  ފުވައްމުލަކަށް  އަތޮޅުން  އައްޑު  ސަލއަަކީ 

އާރު.ޓީ.އެލްއެއް ނުފައްޓާ. އެހެންނަމވަެސް، އެމް.ޓީ.ސީ.ސީން އޮޕަރޭޓްކުރަނީ ލޯންޗް. އޮޕަރޭޓްކުރާއިރުގައި ވެސް މި  

ވަރަށް ގިނަ ދަތިތކަާ   ދިމާވޭ. އެހެނވްީމާ، އަޅުގަނޑު ހުށަހަޅާފައި މވިަނީ  ވާގޮތަކީ އެމް.ޓީ.ސީ.ސީން ޖާގަ ހޯދުމަށް 

މިކަމަށް  އއެްކޮށް  ބޭފުޅުންނާ  މޯލްޑިވިއަންގެ  އިތުރަށް  އަދި  ބއަްދަލުކުރުމަށާއި  އެއްކޮށް  އެމް.ޓީ.ސީ.ސީއާ  އަސްލު 

ކަމަ ކުރވެޭނެ  ކަންތަކަށް  މި  މުސްތަޤުބަލުގައި  ކޮބައިތޯއާއި  ޕްލޭނަކީ  ބޭފުޅުނގްެ  މި  ހޯދުމަށް  ކޮބައިތޯ  ޙައްލެއް  ކީ 

ބަލަނވްެގެން އެ ކަންތަކަށް މަގުފަހިކުރުމަށް ޓަކައި އަޅުގަނޑު މި ހުށަހެޅުން ހުށަހަޅއަިގެން މި އުޅެނީ. ދެން ދެބައި 

އެ   ވެސް  މީހުންނަށް  ހައުސް  ގެސްޓް  އޭރުން  ހދޯާފައި  މަޢުލޫމާތު  މި  އަޅުގަނޑުމެންނަށް  ގެނެސްގެން  މީހުން 

މި   އިނގޭނެތާ  ވެސް  ވެސް ފަރާތްތަކަށް  މެންބަރުން  އއިޒްަތްތެރި  ހުރިހާ  އެދެން  އަޅުގަނޑު  އެހެނވްީމާ،  ކަން. 

 މިކަމަށް ތއާީދުކޮށްދއެވްުމަށް. ޝުކުރއިްޔާ. 

 

 ރިޔާސަތުން ވާހަކަދެއްކެވުން:

 .މްޡިނާއާދެ! އިއޒްަތްތެރި މެންބަރު މުޙއަްމަދު 

 

 ވާހަކަދއެްކެވުން: މްޡިނާ މުޙއަްމަދު މެންބަރު ދާއިރާގެ ދަނގެތި

ޝުކުރިއްޔާ މުޤައްރިރު. އަޅުގަނޑަށް ހވީަނީ އއިޒްަތްތެރި މެންބަރު ޙުސއަިން މުޙއަްމަދުދީދީ ހުށަހަޅއުްވާފައި މި އޮތީ 

ރައްޔިތުންނަށް   ފުވއަްމުލަކު  ރައްޔިތުންނާއި  އަތޮޅު  އައްޑު  ޙަޤީޤަތުގައި  އަސްލު.  މއަްސަލއަެއް  މުހިންމު  ވަރަށް 

ވަ އޮތް  ޓޫރޒިަމް  ދިމާވެފައި  ސަރަޙއަްދުގައި  އެ  ޚާއްޞަގޮތެއްގައި  ގޮންޖެހުންތަކެއް.  އަދި  މއަްސަލައެއް  ބޮޑު  ރަށް 

އާލާނުވެގެން މި އުޅެނީ މި ދެ މައްސަލަ ދިމާވެގެން. ޚާއްޞަ ގޮތެއްގައި މޯލްޑިވިއަންއާއި އެމް.ޓީ.ސީ.ސީގެ ފަރާތުން 

މޯލް ނުދެވޭތީ.  ގޮތުގައި  ރނަގަޅު  އެންމެ  ޚިދުމަތް  ދަތުރުފަތުރުގެ  ދޭންޖެހޭ  މި  ވެސް  އެއްގޮތަކަށް  އިން  ޑިވިއަން 

ގޮތަކަށް  ލިބޭނެ  މީހުންނަށް  އެ  ޔަގީންކަމާއެކީ  ޝެޑިއުލްތައް  މީހުންގެ  އެ  އޮންނަނީކީ  މި  ހަމަޖއަްސާފައި  ނޒިާމު 

ތަން، މާލޭ ނޫން. މާލއެަށް އަންނަ ބޭރުގެ ޓޫރިސްޓުން އައިސް ވަރަށް ގިނއަިރު ޙަޤީޤަތުގައި މާލޭގައި މަޑުކުރަންޖެހޭ  

އެއަރޕޯޓުގައި މަޑުކުރަންޖެހޭ ތަން ވަރަށް ގިނަފަހަރު އެބަ އާދޭ. އޭގެ ޝަކުވާ ވަރަށް ބޮޑަށް ލިބެމުންދަނީ. ޚާއްޞަ 

ގޮތެއްގައި ފުވައްމުލަކަކީ މިހާރު ވަރުގަދަ ޑެސްޓިނޭޝަނެއް ގޮތުގައި މިހާރު ކުރިއަށް ދާއިރުގައި އެ ތަނަށް ފަހިވާ  

ކަންކަ  ސަރުކާރުން  ގޮތެއްގައި  ގޮތަކަށް  ޚާއްޞަ  އަދި  ގަބޫލުކުރަން.  ވެސް  އަޅުގަނޑު  ކޮށްދެއްވަންޖެހޭނެކަން  ން 

އައްޑޫގެ ޓޫރޒިަމް ވެސް އަސްލު އިތުރަށް ތަރައްޤީ ނުވެގެން މި ދަނީ ވައިގެ ދަތުރުފަތުރު މައްސަލަ ހުރި ގޮތުން. 

ކަތް ނުކުރާ ކމަށަް ވަންޏާ މި ދެ އައްޑު ހަމަ އއެާއެކީ އެމް.ޓީ.ސީ.ސީއާ އެކީގައި ދެބައި މީހުން ގުޅިގެން މި މަސއަް

ވަރަށް  ހުށަހެޅުމަކީ  މި  ހަމަ  އެހެނވްީމާ،  ނެތް.  ގޮތެއް  އެއްވެސް  އާލާވާނެ  ޓޫރޒިަމް  ފުވައްމުލަމުގައި  އަތޮޅުގައާއި 

އެ  މުހިންމު މއަްސަލއަެއް. މި މއަްސަލައިގައި އަޅުގަނޑަށް ހީވަނީ ހަމަ ދެ ފަރާތް ވެސް މިތަނަށް ހާޒިރުކޮށް ބަލާ،  



 2022 ބރަުނވޮެން 7             ވަނަ ބއަްދލަުވުން  37ކމޮިޓީގެ   އޯންޑް އެނޓްަރޕްރއަިޒސަްސްޓޭޓް 

 

 

14 

 

މީހުންނަށް ކޮށްދޭން ހުރި ކޮނކްަމއެްތޯ ބަލާ، ދެން ސަރުކާރުން މިކަމަށް ލއުިކުރުމަށް ޓަކައި ކޮށްދވެޭނީ ކޮންކަމެއްތޯ 

އެ މީހުން ފަރާތުން އޮޅުންފިލވުައި އަޅުގަނޑުމެން އެކަމާ ބެހޭ ފަރާތުގައި ދަންނވަަން އެބޖަެހޭ. ޚއާްޞަ ގޮތއެްގައި  

މައްސަލައަކީ   މޯލްޑިވއިަންއާއި  މި ޝެޑިއުލިންގގެ  އެހެނވްީމާ،  ދިމާވެފައި އޮތް.  މިހާރު  މައްސަލައެއް  ބޮޑު  ވަރަށް 

އެމް.ޓީ.ސީ.ސީ މިތަނަށް ހާޒިރުކޮށްގެން ބަލާފައި އަޅުގަނޑުމެން މި ކޮމިޓީ ފަރާތުން އެ ދިރާސާ ފެންނަ ގޮތް ކމަާ  

އަޅުގަނޑު ދެކެން. އެހެނވްީމާ، އަޅުގަނޑު    ބެހޭ ފަރާތަށް ދެންނވެުމަށް އަޅުގަނޑުމެންގެ މައްޗަށް ލޒާިމުކުރާ ކަމަކަށް 

 އެގޮތަށް ހުށަހަޅަން. ވަރަށް ބޮޑަށް ޝުކުރިއްޔާ. 

 

 ރިޔާސަތުން ވާހަކަދެއްކެވުން:

 ވަޙީދު. الله އާދެ! އިއޒްަތްތެރި މެންބަރު ޢަބްދު

 

 ވާހަކަދއެްކެވުން:   ވަޙީދު اللهޢަބްދު މެންބަރު ދާއިރާގެ ދއިްދޫ

ބޮޑަށް  ވަރަށް  ވިސްނުން  އަޅުގަނޑުމެންގެ  ފާހަގވަަނީ  އަޅުގަނޑަށް  މުޤއަްރިރު،  މުޤައްރިރު.  ޝުކުރިއްޔާ 

ދޭން  ޚިދުމަތެއް  ހުރިހާ  އެދޭ  ރައްޔިތުން  ކުންފުނިތަކުން  އަޅުގަނޑުމެންނަށް ސަރުކާރުގެ  ކަމަށް.  ބަދަލވުާންޖެހއިްޖެ 

ކުގައި ޓެކްސް ނެގުމަށް އަޅުގަނޑުމެން ދެކޮޅު ހަދަން އެބަޖެހޭ.  އަޅުގަނޑުމެން ބޮޑަށް މި ފޯކަސްކުރަނީ. ހަމަ އއެއާެ

ޕްރައވިެޓް   އަދި  އެއަރލއަިން  ދެ  ޑޮމެސްޓިކް  މި  ރާއްޖޭގައި  ގަބޫލުކުރެވެނީ  އަޅުގަނޑަށް  މީގައި  އެހެނވްީމާ، 

އަސްލު   އުޅޭއިރުގައި  އެ  އެހެނވްީމާ،  އުޅޭ.  އެބަ  ވެސް  މިހހާިސާބަށް  2015ސެކްޓަރގައި  ފެށިގެން    އިން 

ވިޔަފާރިކުރަމުން އަންނައިރުގައި އެ ވިޔަފާރިވެރިންގެ ވެސް ވިސްނުމަކަށް ވާން އެބަޖެހޭ ޕްރއަވިެޓް ސެކްޓަރ އިން 

ކުންފުނިތަކެއް   ހުރިހާ  ސަރުކާރުގެ  ދެން  ހޯދުން.  ގޮތްތަކެއް  ގެންދވެޭނެ  ކުރއިަށް  ކަންކަން  މި  އަޅުގަނޑުމެންނަށް 

ރައްޔިތު ހިފަނީ  އަމާޒު  މި  އެ އަޅުގަނޑުމެން  އއެާއެކުގައި  ހަމަ  ޓަކައި.  ކޮށްދިނުމަށް  ކަމެއް  ހުރިހާ  އެދޭ  ން 

ކުންފުނިތަކުގެ ޚަރަދު ބޮޑުވެގެންދާ މއަްސަލއަާއި އަދި އެ ކުންފުނިތަކުގައި ދެން ހުރި ކަންކަމުގެ މައްސަލަ ވެސް  

އޮއް  ކުރަމުންދާން  ކަންކަން  ރަނގަޅަށް  އިން  ސެކްޓަރ  ޕްރއަވިެޓް  އެހެނވްީމާ،  ޖެއްސޭ.  އަލުން  އެބަ  އަނެއްކާ  ވާ 

އަނެއްކާ   އަޅުގަނޑުމެން  ކުރުވަން  ކަން  މި  ލއަްވާ  މޯލްޑިވއިަންއާ  އެމް.ޓީ.ސީ.ސީއާއި  އަނެއްކާ  އަޅުގަނޑުމެން 

ކޮމިޓީއަކަށް  ހިންގާ  ހަރުދަނާކުރުމަށް  ރަނގަޅަށް  އެސް.އޯ.އީސްތައް  އެހެނވްީމާ،  ޖެހެނީ.  މި  މަސައްކަތްކުރަން 

ވި އަޅުގަނޑުމެން  ގަބޫލުކުރަނީ.  ބަލާއިރުގައި  އަޅުގަނޑު  ކަމަށް  ގެންދަންޖެހޭނެ  ފުޅާކޮށް  އެއަށްވުރެ  ސްނުން 

ދެ   އެ  ބޭފުޅުން  އެ  ހަމއަެކަނި  އެކަމަކު  މއަްސަލައެއް.  މުހިނމްު  ދިރާސާކުރަން  މއަްސަލއަަކީ  މި  އެހެނވްީމާ، 

ސަރުކާރުން  ހަމަ  ކުރަންޖެހެންޏާ  ކަންކަން  މި  ފޯސްކޮށްގެން  އަޅުގަނޑުމެން  ކަމެއް ކުންފުންޏަށް  ހުރިހާ  ކުރަންވީ   

ވެސް   ޓެކްސް  އަޅުގަނޑުމެން  ދވުަހު  އަނެއް  ނެތް.  ވާހަކައެއް  ދއަްކާނެ  އަޅުގަނޑުމެން  އިތުރަށް  ދެން  ވެސް. 

 ނަގަންޖެހޭނެ. ދެން ހުރި ކަމެއް ވެސް ކުރަންޖެހޭނެ. 

 

 ރިޔާސަތުން ވާހަކަދެއްކެވުން:

 އިއްޒަތްތެރި މެންބަރު އިބްރާހީމް ރަޝީދު.

 

 ވާހަކަދއެްކެވުން:  ރަޝީދު އިބްރާހީމް މެންބަރު ދާއިރާގެ  މެދު މާފަންނު

މިހާރު މެންބރަު ޙުސއަިން މޙުއަްމަދު މި ހުށަހަޅާފައި މި އޮތީ ވަރަށް މުހިންމު މައްސލައައެްކަން އަޅުގަނޑު ވެސް  

ގަބޫލުކުރަން. ވަރަށް ވަރަށް ރަނގަޅު ކަމެއް މި ހުށަހަޅަން. މީގައި މި ފުވައްމުލަކަށް އަދި ސަރުކާރަށް ވެސް މީގެން  

އިތުވާނެ ވެސް  ޓެކްސް  ވެސް ފއަިދާތަކެއްވާނެ.  މެންބަރު  ދެންމެ  އެރައިވަލް،  އަންނަ  ރާއްޖއެަށް  އެރައވިަލް   .

ރިޕީޓަރުންނެއް   އެއްޗެހި  ކެންސަލޭޝަންތަކާއި  ދެން  ފެށީމަ  ހޭދަކުރަން  ގިނައިރު  އެއަރޕޯޓުގައި  މިހާރު  ފާހަގަކުރި 

ނަށް މީހުން ގިނއަިން ވެސް ނާންނާނެ. އެ ވަރަށް މަޝްހޫރު ޑައިވިންގ ސަރަޙައްދެއް ވެސް އޮވޭ. އެހެނވްީމާ، އެތަ

ގޮއްސަ ގެސްޓް ހއަުސްތަކަށް އާމްދަނީ ލިބުނީމަ އެ ވަދޭ މީރއާަށް އާމްދަނީ ބަދަލުވެގެން. ދެން ހުރިހާ ދިމާލަކނުް  

އެއީ   ޚިދުމަތެއް  އަސާސީ  ކުރޭ.  އެބަ  ސަބްސިޑއަިޒް  ނޒިާމު  ދަތުރުފަތުރު  އެހެންނަމވަެސް،  ނުނެގޭނެ.  ފއަިދއާެއް 

ނިޒާމަކީ މީގައި  ދަތުރުފަތުރުގެ  އެހެންނަމވަެސް،  ހިއްސާވާ.  ސަރުކާރު  އެއީ  އެއަރލއަިނެއް  ސަރުކާރުގެ  އެއީ   .

ގޮތަށް ކައުންސިލުން ވެސް އަޅުގަނޑަށް ފާހަގަކުރެވޭ ފުވައްމުލަކު   ކުރވެިދާނެ ކަމަކީ ދެންމެ ވަޙީދު އެ ފާހަގަކުރި 

ށް ބޮޑެތި ފީތަކާއި އެއްޗެހި ނަގަމުން ކއަުންސިލުން ވެސް ސަފާރީ ބޯޓުތައް ވެސް ވަންނަ ސަފާރީ ބޯޓުތަކުން ވަރަ

ވެސް   މޯލްޑިވއިަނުން  ވެސް،  އިން  އއެަރލައިން  ގޮތަށް  އެއްބަސްވާ  ކއަުންސިލާއި  ފަރާތް  ދެ  ދެން  ދޭ.  އެބަ 

ވާހަކަދައްކައިގެން މޯލްޑިވިއަނަށް ކއަުންސިލުން ކޮށްދެވޭނީ ކޮންކަމއެްތޯ ވެސް އަޅުގަނޑުމެން ބަލާލަން އެބަޖެހޭ. އެއީ  

ރީގައި ވެސް އެބަ ހުރި އެތާނގެ އޮފީސްތަކާއި މި އެއްޗެއްސާ އެއަރލއަިނަށް ކޮށްދިނީމަ އއެަރލއަިނއްިން އެ  ހަމަ ކު

ޚިދުމަތްތައް އެހެން ތަންތަނަށވްުރެ ގިނައިން ޕްރއިޮރިޓީއެއް ދީގެން ކުރީމަ ފުވައްމުލަކުގެ އިޤުތިޞާދު ވެސް ރަނގަޅު  

ހެނވްީމާ، އަޅުގަނޑު ހަމަ އެދެން މިހާރު އެ އިންނެވީ ރައްޔިތުންގެ  އަދި މި ޤއަުމަށް ވެސް ގިނަ ފއަިސާ ލިބޭނެ. އެ

އެއްބާރުލައިގެން   އެކަމަށް  ވެސް  ކައުންސިލުން  އެހެނވްީމާ،  ދާއިރާގެ.  މެދު  މެންބަރެއް  ފވުއަްމުލަކު  މަޖިލީހުގެ 

 އއެަރލައިނާ އެއްކޮށް ކޮށްފިއްޔާ އެ ރަނގަޅު ވާހަކައެއް. އެ ވާހަކަދައްކަންޖެހޭ އިނގޭތޯ. 

 ރިޔާސަތުން ވާހަކަދެއްކެވުން:

 އިއްޒަތްތެރި މެންބަރު ޙަސަން ޝިޔާން.

 

 ވާހަކަދެއްކވެުން:  ޝިޔާން ޙަސަން މެންބަރު ދާއިރާގެ ތއޮްޑޫ

ޝުކުރއިްޔާ މުޤައްރިރު. އަޅުގަނޑުމެންނަށް ވެސް ހަމަ ވަރަށް ބޮޑަށް ފާހަގަވާ ކަމެއް އިއޒްަތްތެރި މެންބަރު ވެސް  

ކަމެއް އަޅުގަނޑަށް ހީވަނީ ޚާއްޞަ ގޮތެއްގައި ފަތުރުވެރިން ވަރަށް ކުރއިާލާ ޕްލޭންކޮށްގެން   އެ ސާފުކުރަން ބޭނުނވްާ

މި ދަތުރު ހދައަިގެން މި އަންނަނީ. ދެން އެ ދަތުރުގެ ޝޑެިއުލަށް ބަދަލުތައް އައީމަ އެ ބޭފުޅުންނަށް ވެސް ވަރަށް 

އްޗެހި ވެސް ވަރަށް ބޮޑަށް. އަނެއްކާ ފަތުރުވެރިން  ބޮޑަށް ގޮންޖެހުންތައް ކުރިމަތިވޭ އެބަ، ކެންސަލޭޝަންތަކާއި އެ

ބޮޑަށް   ވަރަށް  ވެސް  އަޅުގަނޑު  އެހެންކަމުން،  ވެސް.  ދވިެހިން  އެގޮތަށް  ހމަަ  ކުރަންޖެހޭ.  ވެސް  ޚަރަދު  އިތުރަށް 

ހޭ. އެ  ފާހަގަކުރެވޭ މި ޝެޑިއުލް، ކޮން ޝެޑިއުލަށް ދަތުރުތައް މި ބަދަލު ނއަިސް ކުރވެޭނެ ގޮތެއް އެބަ އޮންނަންޖެ

ވާގޮތަކީ   މިހާރު  އެހެންނަމވަެސް،  ޕްލޭންކުރާނީ.  ދަތުރުތައް  ވެސް  ދވިެހިން  އެނގިގެން  ޝެޑއިުލްތައް  އެ  ދުރާލާ 

މާދަމާ ފުރަންޏާ މއިަދު މި އެނގެނީ އޮންނާނީ ކޮން ފްލައިޓއެް، ކޮން ގަޑިއެއްގައިކަން. އަނެއްކާ ޝީޓެއްގެ އަގަކީ  

އެކަންކަން އެ މިހާރު މި ޒާމާން ވަރަށް ބޮޑަށް ތަރައްޤީއަށް ބަދަލވުެފަ.  ކޮބއަިކަން. އެހެނވްީމާ،  ބަޖެހޭ ޙައްލުވާން. 

އަށް އަޅުގަނޑުމެން އައިއްސަ. އެހެނވްީމާ، މި ކަންކަމަށް    2020ގެ އަހަރުތަކެއް ނޫން. މިހާރު މި ތިބީ  90މިއީ  

ކު ބއަްދަލވުުންތައް  މި  ފާހަގަވޭ  މީގައި  ހަމަ  ދެން  އަޅުގަނޑު،  ވެސް  ރީޖަނަލް ބަލާއިރުގައި  ރއިަށްދާއިރުގައި 

ކަމެއް. އެއީ   ކަން އިތރުަށް ސާފުކުރަން ގެނއަުން އެއީ މުހިނމްު  އެއަރޕޯޓްސްގެ ބޭފުޅުން ވެސް މި ކޮމިޓއީަށް މި 

ޕްލޭނެއް   ބޭފުޅުންގެ  އެ  ވާތީވެ  ކަމަށް  އެއަރޕޯޓްސް  ރީޖަނަލް  ބަލަހައްޓަނީ  މިހާރު  އއެަރޕޯޓުތައް  ޑޮމެސްޓިކް 

މއަެކަނި މޯލްޑވިއިަންތޯ އަދި އެހެން އެއަރލއަިންތަކަށް މި އޮތް ފުރުޞަތުތަކަކީ ކޮބއަިތޯ. ދެން މިކަމުގައި އޮތްތޯ، ހަ

މާކެޓް އިތުރުކުރުމަށް ކުރވެެން ހުރި ކަންތައްތަކާއި ޚާއްޞަ ގޮތެއްގައި އަގަށް، މިހާރު ލަންކއާަށް ދިއުމަށވްުރެ ވެސް  

ދަތުރުތައް   މި ކުރާ  ބޮޑުވޭ އެބަ އަތޮޅުތެރެއަށް  ބަދަލުތަކެއް  އަގު  ހެޔޮ  އަގަށް  އެ  އެއަރލއަިންތަކުން. އެހެންވީމާ، 

ފާހަގަކޮ ކަން  އެ  އެހެންވެ  ފެންނާތީ  ކަމަކަށް  ކަމެއް  މުހިންމު  އެއީ  ވެސް  ވިސްނުން  ގޮތަކަށް  ށްލީ.  އަންނާނެ 

  ޝުކުރއިްޔާ.

 

  ރިޔާސަތުން ވާހަކަދެއްކެވުން:

 އިއްޒަތްތެރި މެންބަރު ޙުސއަިން މުޙއަްމަދުދީދީ.  

 

 ފވުއަްމުލަކު މެދު ދާއިރާގެ މެންބަރު ޙުސއަިން މުޙއަްމަދުދީދީ ވާހަކަދެއްކވެުން: 

މެންބަރު އިއޒްަތްތެރި  ދާއިރާގެ  ދއިްދޫ  އަސްލު  އަޅުގަނޑުގެ  މުޤައްރިރު.  ގޮތަށް   ޝުކުރިއްޔާ  ފާހަގަކުރި  އެ  ވެސް 

ކީ ޙަޤީޤަތުގައި މޯލްޑިވިއަން ވެސް ހަރުދަނާކުރުމަށް ޓަކައި ކުރާ ކަމެއް. މޯލްޑިވިއަންއަކީ  އަޅުގަނޑުގެ މި ކޮންސަރނަ

އެއީ ޗާޓާ ފްލައިޓު އަޅާ ބައެއް ނޫން. މޯލްޑިވއިަންއަކީ ޝެޑއިުލް ފްލައިޓު އަޅާ ބައެއް. އެހެނވްީމާ، ކުންފުންޏެއް 

މަސައްކަތްކުރާއިރު ހިންގުމަށް  ދަށުން  ސިޔާސަތއެްގެ  އެޅުމަކީ  ހަރުދަނާ  އެ  ދީފއިްޔާމު  ބަޔަކަށް  ޝެޑިއުލެއް  ގައި 

ހުރި  ހިންގުމުގައި  ކުންފުނި  ޒާތުގައި  އޭގެ  މައްސަލައަކީ  ނޭޅޭ  ޝެޑިއުލަށް  އެ  އެހެނވްީމަ،  ކަމެއް.  މުހިންމު 

އެހެނވްީމާ ޒިންމާއެއް.  މޯލްޑިވއިަންގެ  އެއީ  ރަނގަޅުކުރުމަކީ  ކަންތައްތައް  އެ  އެހެންވީމާ،  އެއީ.  ،  މއަްސަލައެއް 

މޯލްޑވިއިަން ރަނގަޅަށް ހަރުދަނާ ނޒިާމއެްގެ ތެރެއިން ހިންގުމަށް އެ ކަން ކުރަންޖެހޭ. ދެން އަދި އިތުރަށް މިހާރު 

އެޅުމަށް.  ނެޓވްޯރކެއް  ޓްރާންސްޕޯޓު  ދޭތެރޭގައި  އައްޑޫއާ  ފުވއަްމުލަކާއި  ވަނީ  ހވަާލުކޮށްފައި  އެމް.ޓީ.ސީ.ސީއަށް 

ތް ރަނގަޅަށް ކޮށް، އެތަނަށް އެ ބޭނުންވާ އެއިން ޓްރެފިކަށް ކޭޓަރކުރުމަކީ  އެހެނވްީމާ، އެ ނެޓުވޯރކްގެ އެ މަސއަްކަ

ހިންގުމަށް   ރަނގަޅަށް  ކުންފުނި  ހަރުދަނާކޮށް،  އިތުރަށް  ކަންތައްތައް  އެ  އެހެނވްީމާ،  ޒިންމއާެއް.  އެމް.ޓީ.ސީ.ސީގެ 

ހުށހަެޅުމަ މި  ބޮޑަށް  އަސްލު  މި  އަޅުގަނޑު  ކަމއެް،  ކުރާ  މި  އަޅުގަނޑުގެ  އަޅުގަނޑު  ޓަކައި  ވިޔަފާރި،  ކީ. 

ޓެކްސއްާއި   އެ  ހަމަ  ބޭފުޅުން  އެ  މަސައްކަތެއް.  ކުރާ  ޤއަުމަށް  ކުރަނީ  އެ  ވެސް  ވިޔަފާރިވެރިން  ދެކޭގޮތުންނަމަ 

ތެރއެިން   ސަރުކާރުގެ  ޓަކައި  ކުރުމަށް  ކަންތައް  އެ  އެހެނވްީމާ،  ކުރަނީ.  އެ  ކަންތައް  އެ  ދއަްކައިގެން  އެއްޗެހި 

ވެސް   ވިޔަފާރި  ކުންފުނިތަކުގައި  އެ  އޮންނަ  އެ  ތަނއެްގައި  އެ  އޮޕަރޭޓުކުރަންޖެހޭނީ  ވެސް  އެސް.އޯ.އީތައް  ހަމަ 

ގޮތަކަށް   އޮންނަ  މާހައުލެއް  މަސައްކަތްކުރެވޭނެ  ގުޅިގެން  ރަނގަޅު  އެކަމަށް  ގޮތަކަށް  އެކަށޭނަ  މާހައުލަށް 

އެމް.ޓީ.ސީ.ސީ ދެކޭގޮތުންނަމަ  އަޅުގަނޑު  އެހެނވްީމާ،  އައިލެންޑު  މަސައްކަތްކުރަންޖެހޭނީ.  ނޫނީ  މޯލްޑިވއިަން  އާއި 

ބޭފުޅުންގެ   އެ  ޙަޤީޤަތުގައި  ޓަކައި.  ކުރުމަށް  ރަނގަޅަށް  ކަން  މި  ޒިންމއާެއް  ބޮޑު  ވަރަށް  އެބއަިން  އޭވިއޭޝަންގެ 

މަސއަްކަތްކުރާއިރުގައި   ކޮމިޓީން  މި  އެސް.އޯ.އީން  އަޅުގަނޑުމެންނަށް  ވެސް  ހިންގުމަށް  ހަރުދަނާކޮށް  ކުންފުނި 

ންނަށް ހަމަ އެ ކނަްތައް ބަލައި އެ ބޭފުޅުންނަށް މިހާރު ޝެޑއިުލް އޮންނަވާ ސަބަބުތަކާއި މައްސަލަތަކާއި  އަޅުގަނޑުމެ

ހުރެދާނެ  ވެސް  ކުންފުނިތަކަށް  ސަރުކާރުގެ  ގަބޫލުކުރަން  އަޅުގަނޑުވެސް  ގޮންޖެހުންތައް.  ދިމާވާ  މިހާރު 

ޙައްލު ގޮންޖެހުންތައް  އެ  އެހެނވްީމާ،  ވެސް.  ކަމެއް  ގޮންޖެހުންތަކެއް  މުހިންމު  ބެލުމަކީ  އެ  އެގޮތަށް  ވާނެއިރަކާ 

 ގޮތުގައި އަޅުގަނޑު ދެކެނީ. ޝުކުރއިްޔާ. 

 ރިޔާސަތުން ވާހަކަދެއްކެވުން:

 ޝުކުރއިްޔާ. އިއޒްަތްތެރި މެންބަރު ޙުސއަިން ޤާސިމް. 

 

 ކެޔޮދޫ ދާއިރާގެ މެންބަރު ޙުސއަިން ޤާސިމް ވާހަކަދެއްކވެުން: 

ޙުސއަިން  މެންބަރު  އިއްޒަތްތެރި  ދާއިރާގެ  މެދު  ފވުއަްމުލަކު  މުޤައްރިރު.  އިއްޒަތްތެރި  ޝުކުރިއްޔާ  އާދެ! 

ރަނގަޅު   ވަރަށް  ވިދާޅވުަނީ  މި  އޮތް ސިޓީގައި  މި  ހުށަހަޅުއވްާފައި  މުޤައްރިރު  ނައިބު  ކޮމިޓީގެ  މި  މުޙއަްމަދުދީދީ 

ބޭ ގާބިލު  ވަރަށް  އަދި  ފވުއަްމުލކަަކީ.  ގާބިލު  މަނޒްިލެކޭ  ވަރަށް  ރަށުގައި  ހިންގުމަށް  ޓޫރޒިަމް  ތއިްބޭ  އެބަ  ފުޅުން 

ބޭފުޅުން ވެސް އެބަ ތއިްބޭ. އެކަމަކު މި ދިމާވާ މއަްސަލއަަކީ މޯލްޑވިއިަނއްިން ނޫނިއްޔާމު ފވުއަްމުލަކަށް ދަތުރުކުރާ  

އް މި ކަން ކުރވެޭކަށެއް. ދެން ފްލއަިޓު ޝެޑއިުލް ބަދަލުކޮށްލަނީއޭ. ކެންސަލްކުރަނީއޭ. އެހެނވްީމާ، ނެތޭ ރަނގަޅަކަށެ 

ބޮޑަށް   ވަރަށް  ބުނަނީ  މި  ބޭފުޅުން  މި  ވެސް  އެކަމަކު  ދެން  އއެީއަކީ.  ނޫން  ތަނެއް  ގެންދެވޭނެ  ކަނޑުމަގުން 

ތިމަންނަމެން ބޭނުމޭ މި ކަން ކުރަން. އަޅުގަނޑަށް ހީވަނީ އެއީ ކަންނޭނގޭ. ދެން ޚާއްޞަކޮށް މި ސިޓީގައި ހުރިހާ  

އަށް ނުލިޔުއްވުނއެްކަމަކު އެ ދާއިރާގެ މެންބަރެއް ކަމަށް ވާތީވެ ވަރަށް ގިނަ ވާހަކަތައް ގާތުން  ވާހަކައެއް އެ ބޭފުޅާ

އެނގި، ފެނި، އަތްލެވިފައި އޮންނާނީ. އެހެނވްީމާ، މިއީ މުހިންމު ވާހަކަތަކެއް. ޙަޤީޤަތުގައި ދެންމެ އެ ވިދާޅުވިހެން 

މޯލްޑވިއިަންގެ ނޫނއިްޔާމު  އޭވިއޭޝަން  އައިލެންޑު  ވާހަކަތަކެއް    މި  ރަނގަޅު  ވެސް  ހަރުދަނާކުރުމަށް  ހިންގުން  މި 

އަޅުގަނޑުމެންނަށް އެ ބޭފުޅުންނާ ދއެްކިދާނެ. އެ ބޭފުޅުން ގިނަ ފްލައިޓުތައް އަޅާ ގިނަ ކަސްޓަމަރުން ލިބޭވަރަކަށް  

 ކޮން ސަބަބުތކަަކާ އެ ބޭފުޅުންގެ ވެސް  އާމްދަނީ ގިނވަާނެ. ނޫނިއްޔާމު އެ ބޭފުޅުންގެ ޝެޑިއުލް ބަދަލުކުރަންޖެހެނީ

އަޅުގަނޑަށް   އެހެނވްީމާ،  އެނގޭނެ.  ވެސް  މި  ހުރެތޯ  ކޮންސަބަބުތަކަކާ  ކެންސަލްކުރަންޖެހެނީ  ނޫނއިްޔާމު  ހުރެތޯ 

އަޅުގަނޑު   އެއީ  ޓރޫޒިަމަކީ  ލޯކަލް  މި  ގެނެސް،  މިކޅޮަށް  ބޭފުޅުން  އެ  ވިދާޅވުިހެން  އެ  ގަބޫލުކުރެވެނީ  ވެސް 

ޓޫރިޒަމެއް. ގަޔާވާ  ރަޖިސްޓަރޑް    ވަރަށްބޮޑަށް  އެބައިން  ވެސް  ވަގުތު  މި  އެކަމަކު    640ވ.އަތޮޅުގައި  ބެޑު. 

ނުލާ.   މއަްސަލައަކާ  އެއވްެސް  މެނޭޖުކުރެވޭ  އެބަ  އަޅުގަނޑުމެންނަށް  ބޭނުންނވުާތީވެ  އެއަރލއަިނެއް  އަޅުގަނޑުމެން 

އެއަރލައިނަކާ ނުލއަެއް އެކަމެއް ނު ކުރެވޭނެ. އެ ބޭފުޅުންނަށް އެ  އެކަމަކު ވެސް އެ ވިދާޅުވާހެން ފވުއަްމުލަކުގައި 

މާގިނަ ބެޑު އިތުރުކުރވެޭނެ ވާހަކަ އެ ބޭފުޅުން އެބަ  ކަން އެގޮތަށް އއެަރލައިން ހަރުދަނާ ވއެްޖެ ކަމަށް ވަންޏމާު 

ވިދާޅުވޭ، ރަނގަޅު ގާބިލު ބޭފުޅުން ތިބި ވާހަކަ. އެހެނވްީމަ ކުރާނެ. އެހެނވްީމާ، އަޅުގަނޑުމެން މި ކަން ކޮށްލުން  

 ކަމަށް އަޅުގަނޑަށް ވެސް ފެންނަނީ. ޝުކުރިއްޔާ.  ރަނގަޅު 

 ރިޔާސަތުން ވާހަކަދެއްކެވުން:

 ޝުކުރއިްޔާ. އިއޒްަތްތެރި މެންބަރު އަޙްމަދު ޙަލީމް.

 

 ބިލެތްދޫ ދާއިރާގެ މެންބަރު އަޙްމަދު ޙަލީމް ވާހަކަދއެްކވެުން: 

ޝުކުރއިްޔާ. އަޅުގަނޑު ވެސް ކަންބޑޮުވާ ކަމެއް ފުވއަްމުލަކު މެދު ދާއިރާގެ މެންބަރު އެ ހުށަހަޅއުްވާފައި އެ އޮތީ.  

ޙަޤީޤަތުގައި ފުވއަްމުލަކުގެ ލޯކަލް ޓޫރޒިަމް ގެސްޓުހައުސްގެ ސިނާޢަތް ވަރަށް ރަނގަޅަށް ބާރަށް ކުރއިަމުން އަންނަ 

ވަރަށް މުހިންމު ކަމއެް އެ ވިދާޅުވަނީ އެ ޝެޑިއުލަށް ދަތުކުރުމާއި މި ކަންކަން.  ވަގުތެއް މިއީ. ދެން މިވަގުތަށް ހަމަ 

އެކަމަކު އަޅުގަނޑު އެބަ ހިތަށއްަރާ މިހާރު އައިލެންޑު އޭވިއޭޝަން މި ކުރާ މަސައްކަތްކުރާ އެހެން ކުންފުނިތަކެއް  

އުޅޭ. ދެން ޕްރއަވިެޓް ސެކްޓަރގައި މި   ވެސް މި ރއާްޖޭގައި އެބަ އޮތް. މިސާލަކަށް މަންތާ އއެަރލއަިން، ވިލާ އެބަ

މަސައްކަތްކުރައްވާ އއެަރލައިންތަކުން މި ކުރއަްވާ ކަމަކީ ހަމއަެކަނި ފައިދާވާ ޑެސްޓިނޭޝަނަށް އެކަނި ދަތުރުކުރަނީ. 

އެހާ  ކޮށްފައި ހުރިހާ ގެއްލުންވާ ތަނަކަށް މޯލްޑިވިއަން ބަރާބަރަށް ކުރަންޖެހޭ. އެހެނވްީމާ، މި އުސޫލު ވެސް މިއީކީ  

އެހެންނަމވަެސް،   ނުކުރވެޭނެ.  އެކަމެއް  ގަދަކަމަކުންނެއް  އަޅުގަނޑުމެންނަކަށް  ދެން  ނޫން.  އުސޫލެއް  ރަނގަޅު 

އަޅުގަނޑުމެން ވިސްނުން އެބަ ގެންގުޅެންޖެހޭ ޕްރައިވެޓު އެއަރލއަިންތަކަށް ވެސް މިހާރު ހަމަ އެ މީހުންނަށް ވެސް  

އއަިލެންޑު ފުރުޞަތުތަކެއް  އެއް  އޮންނަނީ  އޭވިއޭޝަންވެގެން  މި  އައިލެންޑު  ވަކި  ދވެިފަ.  އެއްގޮތަށް  އޭވިއޭޝަނާ   

އިސްތިސްނާވާ ވަކި ކަންތައްތަކެއް ނޯވޭ. ހަމަ އެ ބޭފުޅުން ވެސް ދައްކަންޖެހޭ އެއްޗެއް ގަވަރމަންޓަށް ދއަްކަންޖެހޭ. 

އެއަރއިން ދަތުރުކުރާނީ ފއަިދވާާ ގެއްލުންވާ ތަނަކަށް  އެހެނވްީމާ، މިހެން އޮންނައިރުގައި ހަމައެކަނި ވިލާ   ތަނަށް. 

ސަރުކާރުގެ   ހަމއަެކަނި  ވެސް  ކޮޅަކުން  ހުރިހާ  މި  ވިސްނަންޖެހޭ  އެބަ  އަޅުގަނޑުމެން  އެހެނވްީމަ،  ނުކުރާނެ. 

އެ   ބޭފުޅުންގެ  އެ  ވެސް  މިހާރު  ދެން  ހުސވްާނެ.  އވަަހަށް  ވަރަށް  ފެލާލީމަކާ  ކިރުފެލާހެން  އެކަނި  އއެަރލައިން 

މަ ހުރިހާ  ވެސް  މަނޒްިލުތަކަށް  މިހާރު  އުޅޭ.  އެބަ  ވެސް  ޝޯޓޭޖު  ބޓޯުފަހަރުގެ  ދަތުރުކުރަންޖެހޭތީ  ންޒިލަކަށް 

އާދަޔާ  އޮތީ.  މި  ގިނަކޮށް  ބޮޑަށް  ވަރަށް  ދަތުރުތައް  އޭވިއޭޝަންގެ  އައިލެންޑު  ގޮތުގައި  ގަބޫލުކުރެވޭ  އަޅުގަނޑަށް 

ންނަށް ޓަކައި ކުރަންޖެހޭ ކަންކަން އެ ދަނީ ޚިލާފަށް އެ ކުންފުންޏަށް ލިބޭ މަންފާއަކަށވްުރެ ގެއްލުންވިޔަސް ރައްޔިތު

ކުރަމުން. އެކަމަކު ޕްރައިވެޓު އއެަރލައިންތަކުގައި އެކަމެއް ނެތް. އެހެނވްީމާ، އަޅުގަނޑު ދެކޭގޮތުގައި އަޅުގަނޑުމެން  

މަން ފވުއަްމުލަކަށް  ހމަަ  އަދި  ހަދައި  ގޮތެއް  ވާހަކަދއެްކޭނެ  މި  ވެސް  ސެކްޓަރއަށް  ޕްރއަވިެޓް  ޖެހޭ  ތާ  އެބަ 

އއެަރލައިނުން ވެސް ދަތުރުކުރަން، އެހެން ހުރިހާ އއެަރލައިނަކުން ވެސް. އެހެންވީމާ، ހަމަހަމަ އުސޫލަކުން ހުރހިާ  

ނާންނާނެ.   ޝޯޓޭޖެއް  ގޮތުގައި  ގަބޫލުކުރާ  އަޅުގަނޑު  ވެއްޖެއްޔާ  ގޮތް  ދަތުރުކުރެވޭ  އއެަރލައިންތަކަށް 

އޭވިއޭޝަނުން އައިލެންޑު  ހަމއަެކަނި  ހުންނާނެ. އެހެންނަމވަެސް،  އުދަނގޫތަކެއް  ދިމާކޮށްފިއްޔާ  ކުރުމަށް  ކަން  މި   

 ފާހަގަކޮށްލީ. 

 

 ރިޔާސަތުން ވާހަކަދެއްކެވުން:

ބއަްދަލުކުރަން.  ދެފަރާތާ  އެމް.ޓީ.ސީ.ސީއާ  އޭވިއޭޝަނާއި  އައިލެންޑު  އޮތީ  ހުށަހެޅިފައި  މިހާރު  އާދެ! ޝުކުރިއްޔާ. 

ކުރިއަ ބއަްދަލވުުން  އެ  އަޅުގަނޑުމެންނަށް  ނަތީޖއާަކުން  ދެން  ނިކުންނަ  އެ  ގޮންގޮއްސަ  ދެން  ގެންދވެިދާނެ.  ށް 

އަޅުގަނޑުމެންނަށް   ގޮތަށް  ފާހަގަކުރި  އެ  ޙަލީމް  އަޙްމަދު  މެންބަރު  އިއްޒަތްތެރި  ނިންމއާިރު  މައްސަލަ 

ވެ ފަރާތްތަކަށް  އެހެން  އެގޮތަށް  ބޭފުޅުންނަށް  އެ  އަދި  ދެންނވެިދާނެ  އޭވިއޭޝަނަށް  ސް ރެކޮމަންޑޭޝަނެއް ސިވިލް 

އއަިލެންޑު   ހަނދާންވޭ  އަޅުގަނޑު  ކުރީފަހަރު  އަޅގުަނޑުމެން  ދެން  ދެންނވެިދާނެ.  ވސެް  ކަމަށް  ދަތުރުކުރަންޖެހޭނެ 

އަޅުގަނޑުމެން ބއަްދަލުކުރި ފަހަރއެްގައި އެ ބޭފުޅުން ވިދާޅުވި އައްޑޫ، ފުވައްމުލަކު ސެކްޓަރއިން އެ   އޭވިއޭޝަނާ 

އެހެ ވެސް.  ވާހަކަ  ފައިދާވާ  ކޮބައިތޯ  ބޭފުޅުންނަށް  މއަްސަލަތަކީ  ދިމާވާ  މި  ގެނއެްސަ  އަދި  އަޅުގަނޑު  ނވްީމާ، 

ކުރަންޖެހޭނެ  އެތަނަށް  ވެސް  ސެކްޓަރ  ޕްރއަވިެޓު  ގޮތުން  ޙައްލެއްގެ  އެކަމުގެ  ސާފުކޮށްފައި  މައްސަލަ  ބަލާފއަި، 

ފެ އަޅުގަނޑުމެންނަށް  ކަމަށް  ގެންނަންޖެހޭ  އިޞްލާޙެއް  ގަވާއިދަށް  އޭވިއޭޝަން  ސވިިލް  އެކަމާ  ކަމަށް  ނިއްޖެއްޔާ 

އަހާލަން   ވޯޓަށް  މެންބަރުން  އިއްޒަތްތެރި  އަޅުގަނޑު  އެހެންވީމާ،  މަޝްވަރާކުރެވިދާނެ.  އަޅުގަނޑުމެންނަށް  ވެސް 

ވޯޓުދެއްވުން   ބޭފުޅުން  ފެނވިަޑައިގަންނަވާ  ނޫންތޯ.  ފެނވިަޑައިގަންނަވާތޯ،  ބއަްދަލުކުރަން  ފަރާތާއި  ދެ  މި  ބޭނުންވޭ 

ފާޤުން ފާސްވީ ބއަްދަލުކުރަން ފެންނަ ކަމަށް. އެހެނވްީމާ، އަޅުގަނޑު އެ ބއަްދަލވުުން އޮންނަ އެދެން. ކޮމިޓީގެ އިއްތި

ބޮޑަށް   ވަރަށް  ނިމުނީ.  ބއަްދަލވުުން  މިހިސާބުން  ހިއްސާކުރާނަން.  މެންބަރުންނާ  އިއޒްަތްތެރި  އަންގާފައި  ދވުަހެއް 

 ޝުކުރއިްޔާ. 

______________________ 

 

 


